
BÓBONGOLA MISO

EPAI NAYESU

 Amen. Matondi, Georges, Becky ná Ndeko mwasi Ungren,
mpo na loyembo kitoko wana! Ezali solo: “Nyonso

ebongwanaka ntango Yesu ayaka.” Abenganaka molili, mpe
Apanzaka Pole, tozongisi matondi mpo na yango. Sikoyo, wana
ezalaki mbala ya liboso ya Becky kobeta piano awa na losambo,
boye loyembo moko elongobani mpenza: Ntango Yesu Ayaki.
2 Boye, tozongisi matondi ya kozala lisusu awa, na mpokwa
oyo, mpe tozongisi matondi mingi mpo na…ndenge bozalaki
mingi na ntongo oyo. Sikoyo, na mpokwa oyo, nazali na liteya
moko ya moke oyo nalingi kolobela, na mwa ngonga moke; kasi
liboso na yango, nazali na mwa mayebisi ya kopesa, mpe nyonso
wana.
3 Mpe mongongo na ngai ekauki mwa moke. Nakanisi ezali
kaka mpo na koloba mingi. Nateyaki ntango molai. Kasi ntango
nasalaka babande oyo, ya ngonga moko to mibale, mpe ntango
nazongaka awa, ezali mpo nazali kosala ba-bandempo namokili
mobimba. Na bongo natondi bino mpo na koyikela biso mpiko
mpenza na ntongo oyo.
4 Sikoyo, ezali na mwa makambo oyo nakolinga kolobela
awa. Ezali ete, eloko ya liboso, na—nakolinga liboso kotuna na
losambo eloko moko, oyo ngai na—nasalaki, mpe na—nalingi
kotuna soki nakoki kobongola yango, na mpokwa oyo. Tozali
te…
5 Nazuaka mikano mpo na mobu ya sika te. Na nsima,
nazali…tosengeli kozonga ndako lobi, na bongo tokozala awa
te mpo na bonane, mpo na…kasi tokozala komikundola bino.
Mpe nandimi liyangani moko ekozala awa, na butu ya bonane.
Iyo, ya solo, li—liyangani ya nsuka ya mbula, ndenge bazalaka
na yango ntango nyonso na butu ya bonane. Tokosepela kotikala,
kasi tokokoka mpenza kozonga na ntango esengeli te mpo—mpo
na komema bana na kelasi. Mpemwasi na ngai asengeli kosukola
bilamba na bango; boyebi ndenge ezalaka.
6 Boye, nalingi kotonda moko moko na bino mpo na makambo
malamu oyo bosalaki mpo na biso na Nowéle. Mpe bino basi
oyo bokendeki kuna na ndako, mpo na kotia bilei, ná biloko
mosusu, mpo na biso, na lolenge ete ntango tokomaki kuna,
ezalaki na…bilei esilaki kolambama mpe ebelemaki mpo na
koliama. Natondi bino mingi mpo na yango. Nzambe átikala
kopambola bino.

7 Mpe losambo, mpo namwa tiké na bango ya kosomba biloko,
mpo nákoka kokende awa ko—kosomba bilamba, soki nazalaki
na mposa na yango, lokola kazaka. Bapesaka ngai kazaka mobu
na mobu. Mpe baninga na ngai ya malamu bauti kosombela ngai
kazaka. Boye, nakanisi, soki ezali mabe te, nazali na mposa ya
biloko mosusu, lokola ba-simísi, ba-singlets ná biloko mosusu,
Nakosepela kosalela mbongo yango mpo na yango, soki ezali
mabe tempo na losambo. Nazali na bosenga na yango, koleka…
makasi, koleka kosómba kazaka, sikoyo.
8 Sikoyo, elenge mobali oyo, oyo auti koyemba mpo na biso,
Ndeko George Smith, auti na Tucson, tozalaki kokende na
losambo na bango, kuna na lingomba Batiste ya Kondimana ya
Sika. Tata na ye azali misionére. Nakanisi azali na balosambo
nsambo kuna na Mexico ya Kala. Mpe, na ntembe te, bato
malamu bazali kuna. Tata ná mama na ye, mpe bango nyonso,
bazali bato malamu. Mpe George azali elenge mobali moko ya
malamumpenza. Nayokaki mawampo apesaki biso mwa litatoli
te liboso áfánda, na ntina na ngolu ya kobikisa ya Klisto na
bomoi na ye.
9 Sikoyo, ma—Mateya, nalakaki awa, kala mingi te, ete
Mateya, liboso nákende na mayangani bisika mosusu, nakoya
liboso awa mpo na kotia yango na bande, na nsima nde
nakokende bisika mosusu. Ezalaki mpo na komemela bato ba-
bande. Na bongo nakoya awa mpo na kotia Liteya moko na
bande, na nsima nakokende bisikamosusumpo na koteya Yango.
Yango ekopesa bato libaku malamu, na—na baoyo basálaka ba-
bande, ya kosala bande yango mpe komema yango elongo na
biso wana tozokende. Sikoyo nazobongama mpo na kokende
na mobembo molai ya bopalanganisi Nsango-malamu, boye
na—nakokoka kosala yango te kobanda sikoyo, bomoni, mpe
moto oyo asalaka ba-bande asengeli kaka kosala yango wana
tozokendeke na mobembo.
10 Mpe nakanisi, nsima na nyonso, bango bakozala na liyangani
moko na ntina na ba-bande na mpóso oyo te? To, eloko moko
to mosusu na ntina na, eloko moko na ntina na ba-bande na
mpóso oyo. Ata bongo, nakanisi Ndeko Sothmann azali awa,
azali kotalisa Ndeko Maguire. Nayebi te soki azali awa to te.
Nakanisi Ndeko Fred azali awa. Moto moko alobaki ete azali
awa. Mpe ye…Nakanisi bakozala na liyangani moko na mpóso
oyo, ntango mosusu lobi na mpokwa, to na ntango moko boye,
na ntina na ba-bande. Tozalaki kosolola na ntina na yango na
mpokwa mosusu wana, kuna na biró. Nakanisi ntango ebelemi
mpo na likambo moko, oyo bazuaka mpe babongisaka na ntina
na yango.
11 Boye, kobanda sikoyo, ntango mosusu nakoteya kaka, kuna
na mayangani, Mateya oyo nateyá naino te awa na tabernacle.
12 Sikoyo, nazali na, nalingi kozongisa matondi epai na

Nzambe mpo na litatoli ya Ndeko Blair. Esalemi ete Ndeko
mobali ná Ndeko mwasi Blair oyo bafandi awa na mpokwa oyo,
bafandi awa liboso na biso, oyo azalaki na mwana mobali yango.
Mpe nazali koyeba lisusu ntango Nkolo ayebisaki ngai, ntango
azalaki…Ndeko Blair, azalaki komitungisa mingi, kolela. Mpe
mwana na ye ya mobali, baniataki ye na elongi boye, na motuka
moko oyo ebalukaki, mpe azalaki mpenza na mpasi mingi. Kasi
wana nazalaki ko—kobondela, namonaki mwana moke yango
abiki. Mpe Ndeko Blair, na ntembe te, atunaki ngai, alobaki:
“Ndeko Branham, ezali YANGO ELOBI NKOLO?”

Nalobaki: “Ndeko Blair, Blair, ezali YANGO ELOBI
NKOLO.”
13 Mpe Ndeko Blair azali awa na mpokwa oyo. Mpe tozongisi
mpenza matondi mingi ndenge Ndeko Blair azali elongo na biso.
Mpe azalaki konyokwama na mwa—mwa motungisi ya motema
likoló-likoló. Mpe Satana abetaki ye ebotu ya makasi, awa kala
mingi te, koluka komema ye kozánga kondimela ngai. Mpe
ntango Satana azalaki kosala yango, Nkolo ayakimpe amonisaki
ye yango; mpe ayebisaki ye yango, kaka mpo na kosukisa yango
liboso ntango ékoka mpo na likambo oyo. Ndeko Blair azali
moto moko malamu. Nalingi ete bókanisa ye. Azali katikati
na makanisi mibale ya nini kosala. Ayebi mpenza te ákende
ngámbo nini. Mpe natii motema, Ndeko Blair, ete Nzambe…
Ozali mosali monene ya Klisto, mpe Azali na misala mingi mpo
na yo ya kosala, mpo ba-Pole ebandi kokufa. Ozalaki awa na
ntongo ya lelo? Iyo. Ee, ezali mpenza malamu.
14 Sikoyo—sikoyo, nabanzi, mbala ya nsima oyo nakomona
yo, ekozala ntango mosusu na Printemps, mwa moke. Mpe na
ntango wana nde, ntango mosusu tokoyeba soki tokosala ma—
mayangani yango, to te, awa na Jeffersonville, na ntango oyo
nasengeli kozala na Norvege ná bikólo ya scandinavie. Sikoyo,
liboso tóbanda motó ya liteya…
15 Mpamba te, tokozala na molongo ya mabondeli, mpe bato
mingi batelemi, na biteni ya ndako, pembeni na bitútú, mpe
bongo na bongo, mpe nayebi, bino, ezali mpasi mingi mpo na
bino. Mbala mingi, ngai moko mpe natelemá. Nautaki koleka
awa, kala mingi te, nazalaki komema mwasi na ngai awa,
namonaki bato zingazinga na bikuke. Nakanisaki: “Nani alobi
ete Nsango-malamu ezali lisusu eloko oyo ebendaka mingi
koleka te na mokili?” Ya solo mpenza. Ezali bongo, Ebendaka
baoyo basepelaka na Yango. Baoyo basepelaka na yango te,
na ntembe te, bakobendama te. Bango, Ekobenda bango te.
Kasi, Yesu, “Soki Ngai,” alobaki, “soki Nanetolami na mokili,
Nakobenda bato nyonso epai na Ngai.” Ezali mpenza solo!
16 Ntango nakómaka awa,makambo ya koloba ezalakampenza
mingi, mpe nasengelaka kokoma mwa moke makambo oyo
nakoloba awa, mpo na mwa ntango. Soki te…Makambo ya

koloba ezali mingi mpenza, mpe okobosana eloko oyo olingaki
koloba.
17 Sikoyo, nasosoli ete tata ya Ndeko Ungren azuaki libatisi
na ntongo ya lelo, na Nkombo na Yesu Klisto. Mpe soki Ndeko
mwasi Ungren ná bamosusu bazali awa, nandimisami ete oyo
wana ezali likambo moko ya monene mpo na bango, mpo ezalaki
libondeli na bango ya ntango nyonso na mibu ebele. Mpe Ndeko
Ungren, esika nyonso ozali, Nzambe ápambola yo mingi, ndeko
na ngai.
18 Mpe soki ezali malamu te, Nzambe ásambisa ngai mpo
na yango na Mokolo ya Kosambisama. Bomoni? Nayebi ete
ezali malamu. Na—nakondima mpamela mpo na yango. Ya solo
mpenza, mpamba te ezali Solo.

Okoloba: “Yango esali bokeseni moko?”
19 Esalaki epai na Polo. Atunaki bango soki babátisamaki
ndenge nini. Balobaki ete basílaki kobatisama na Yoane,
moto oyo abatisaki Yesu. Polo alobaki ete basengelaki koya
kobatisama, lisusu, na Nkombo na “Yesu Klisto.” Mpe moto ata
moko te, na Biblia, atikálá kobatisama na Nkombo na “Tata,
Mwana, mpe Molimo Mosanto.”
20 Moto ata moko te atikálá kobatisama ndenge wana kino
lingomba Katoliko ékoma ebongiseli, na Lao-…Lao-Nicée,
Likita ya Lao-Nicée na Lao-Nicée, na Roma. Kuna nde moto ya
liboso atikálá kobatisama, kosaleláká bibiangelo.
21 Moto moko alobaki na ngai mokolo mosusu. Nalobaki: “Ee,
soki…‘Nkolo Yesu,’ wana ndeNkombo na Ye.” Alobaki…“Ee,”
nalobaki, “soki moto moko ayei epai na yo…”

Alobaki: “Nandimi te ete esalaka bokeseni moko.”
22 Nakangaki ye namalakisi na ye moko. Nalobaki: “Soki moto
ayei epai na yo mpe alobi: ‘Nabatisámá na Nkombo ya Rose
ya Saron, Lísi ya Lobwaku, mpe Monzoto ya Ntongo,’ okoloba
‘amen’ na yango?”

Alobaki: “Te, misie.”
Nalobaki: “Ndenge nini oko…Okobatisa ye lisusu?”
Alobaki: “Iyo, mesie.”
Nalobaki: “Okobatisa ye ndenge nini?”
Alobaki: “Nakobatisa ye na Nkombo na ‘Tata, Mwana,

Molimo Mosanto.’”
23 Mpe nalobaki: “Ndenge wana nde ngai nakobatisa ye, iyo, na
Nkombo ya Tata, Mwana, Molimo Mosanto.” Nalobaki: “Sikoyo,
‘Rose ya Saron, Lísi ya Lobwaku, mpe Monzoto ya Ntongo’ ezali
nkombo te.”

Alobaki: “Ya solo. Ezali ebiangelo.”

24 Nalobaki: “‘Tata, Mwana, mpe Molimo Mosanto ezali mpe
bongo.’ Sikoyo, nakobatisa ye na Nkombo ya Tata, Mwana, mpe
Molimo Mosanto; mpe Nkombo ya Tata, Mwana, mpe Molimo
Mosanto ezali ‘Nkolo Yesu Klisto.’ Ya solo. Bongo nalobi…”
Mpe amonaki yango, bokoki kondima to koboya.
25 Ezalaki Ndeko Joseph Mattsson-Boze, ya Chicago, moto ya
matátá mpenza koleka oyo natikálá kondimisa ye yango. Mpe
nabanzi ete nazali na bankóló-mboka pene na nkóto misato to
minei ya kobatisa sikoyo, ntango nakokóma na Afrika elongo ná
ye, oyo bakobatisama lisusu.
26 Sikoyo, boye, tozongisi matondi mpo na Pole ya Nsango-
malamu. Na bongo sikoyo, ntango Azalaki awa na mokili,
Yesu alobaki: “Ngai, oyo Nayoki, nde Nalobi.” Sikoyo nalingi
koloba…kaka na ba-miniti na biso, pene na zomi, to zomi
na mitano, oyo ekolanda, liboso názua liteya na ngai, liteya
ya mokuse mpenza, nsima na yango tokosala molongo ya
mabondeli. Nakomi na esika moko, na lotomo na ngai, epai
oyo…Esengeli na ngai ko—koloba likambo moko. Mpe na…
27 Yesu alobaki yango. Ete oyo Azalaki koyoka, yango nde
Azalaki koloba. Mpe Alobaki: “Nabengaki bino baninga na
Ngai, mpe moninga ayebisaka baninga na ye makambo nyonso.”
28 Polo alobaki, na Misala 20:27: “Namipekisaki te koyebisa
bino Toli ya Nzambe na mobimba.” Bomoni?
29 Mpe tika násangana na ye, na mpokwa ya lelo, mpe náloba
likambo moko ná mosantu monene wana ya kala. Na boyebi na
ngai nyonso, natikali te…namipekisaki te, kasi nayebisaki bino
Toli nyonso ya Nzambe.
30 Moto moko azalaki koyoka moko na ba-bande, mokolo
mosusu wana. Mpe kaka mpo epesaki moto moko nkanda,
babetaki bango masasi na lininisa, mpe mwasi moko azokaki
mpota.
31 Boye, ntango mosusu mokolo moko nakotia elembo na
litatoli na ngai. Kasi ntango ngonga yango ekokoka, mpe
ekomi…Nabelemi mpo na kokende. Liboso ntango na ngai éya,
eloko moko te ekotungisa ngai liboso na ntango yango. Bomoni?
32 Sikoyo, tondimelaka Nsango-malamu yango moko, kaka
ndenge Biblia ekomami. Ekomami malamu be. Mpe—mpe soki
bondóki ebongisami malamu be, mpe na molongo mpenza; soki
lisasi ebeti esika etindami mbala ya liboso, ekobeta yango mbala
ya mibale, mpe mbala nyonso.
33 Soki nzete, to etape, mowiti, ebimisi etape, mpe etape yango
eboti mbuma moko boye; na mbala ya nsima oyo mo—mowiti
yango ekobimisa etape, ekobota lolenge ya mbuma yango.
34 Mpe soki Yesu azali Mowiti, mpe biso tozali bitape; mpe
Etápe ya liboso, Lingomba, oyo Mowiti yango ebimisaki,
bakomáki Buku ya Misala nsima na yango. Mpe Etápe ya liboso

yango ebatisaki na Nkombo na Yesu Klisto. Mpe bazalaki na
Nzambe na bomoi katikati na bango, oyo asalaki makambo
yango moko katikati na bango, makambo oyo Asalaki ntango
Azalaki na mokili. Na yango, bato bazalaki koyeba bango, atako
bazalaki bayinga mpe batángá te, ete bazaláki elongo ná Yesu,
mpamba te Bomoi na Ye ezalaki komonana kati na bango.
35 Ndenge nalobaki, soki nazalaki na molimo ya—ya Beethoven
kati na ngai, nalingaki kokoma banzembo. Soki Beet-…soki
na…Soki Beethoven azalaki kobika kati na ngai, nalingaki
kozala Beethoven. Bomoni?
36 Soki Shakespeare azalaki kobika kati na ngai, nalingaki
kozala Shakespeare. Na—nalingaki kokoma ba-poème, mpe—
mpe—mpe bongo na bongo, soki Shakespeare azalaki kobika kati
na ngai.
37 Mpe soki Klisto azali kobika kati na ngai, tokosala misala
ya Klisto. Ya solo. Esengeli kozala bongo. Mpe Klisto azali nini?
Liloba. Alobaki: “Soki boumeli kati naNgai, mpeLiloba naNgai
eumeli kati na bino, na bongo, bósenga oyo bolingi; ekopesamela
bino.” Mpamba te, Liloba ezali wana, ezali kaka na bosenga ya
Pole; mpe Pole nde eyeisaka Yango na bomoi.
38 Boye, sikoyo nakoyebisa bino likambo moko, sikoyo, oyo
nalobá naino te kino sikoyo. Mpe, ezali ete, eloko oyo tozalaki
kozelampo na ntangomolaimpenza (namibu ebele, kolekamibu
minei to mitano, to mbala mosusu ntango molai koleka), Pull
ya Misato, esili kotatolama sikoyo, mpe nandimisami ete bino
nyonso boyebi oyo yango ezali.
39 Sikoyo bomikanisela, ekotikaláká komekolama te, mpo
ekoki kosalema te. Bomoni, ekoki kosalema te. Sikoyo
ekokisami. Mpe na…nakebisami mpo na yango, ete etikali
moke…Sika-sikoyo euti kosalema na ntango oyo, mpo
ékoka kotalisa bozali na yango katikati na bino, bomoni,
kasi ekosalelama na nguya monene te, kino Likita oyo ébanda
kotya epekiseli. Mpe ntango ekosala bongo, ntango yango
ekosala bongo…Ba-Pantekotiste, mpe bongo na bongo, bakoki
komekola pene na nyonso oyo ekoki kosalema. Kasi ntango
ngonga yango ekokóma, ntango motungisi yango ekoya, na
bongo nde bokomona oyo bomonaki na ntangomoke, kotalisama
na nguya na yango nyonso. Bomoni? Bomoni? Bomoni? Bomoni?
40 Sikoyo nasengeli kokoba na kopalanganisaNsango-malamu.
Kaka ndenge natindamaki, na ebandeli, nasengeli kokóba
bongo. Yango wana, bosili kozua Liloba, mpe boyebi nini
bosengeli kozela, ngámbo ya kozua. Ngai nasengeli kokoba na
kopalanganisa Nsango-malamu. Mpe, baninga na ngai, bófanda
kimia, mpe bókoba kaka kokende liboso, mpamba te ngonga
ezali kobelema nokinoki, bomoni, oyo likambo moko elingi
kosalema.

41 Sikoyo, bokoki komona mwa makambo mikemike ya ndenge
kosalema mpo na ngai. Likambo ya mabe te; nalingi koloba
bongo te. Kasi, nalingi koloba, likambo moko ya ndenge libanda
ya bo momesano. Mpamba te, epai nakomi sikoyo, na lotómo na
ngai, nazali komibenda pembeni, nazali kolandela likambowana
mpe nazali kozela ntango ya kosalela yango. Kasi, ekosalelama.
42 Mpe moto nyonso ayebi yango, mpamba te, lokola oyo ya
Liboso etalisamaki mpenza, oyo ya mibale mpe etalisamaki
mpenza. Soki bokanisi malamu mpenza, bino baoyo bozali bato
ya molimo. Ndenge Biblia elobi: “Awa nde na oyo azali na
bwanya.” Oyo ya Misato etalisami malamu mpenza. Bomoni?
Toyebi esika yango ezali. Boye, Pull ya Misato ezali awa.
43 Ezali mpenza bulee, na lolenge ete, nasengeli kolobela yango
mingi te. Ndenge Ye ayebisaki ngai na ebandeli, alobaki: “Oyo,
koloba eloko moko te na ntina na yango.” Bozali komikanisela
yango, eleki mibu ebele? Ekoloba mpo na yango moko. Bomoni?
Kasi bino…Namekaki kolimbola misusu wana, kasi nasalaki
libunga. Yango nde ekozala eloko oyo, na likanisi na ngai…
Nalobi te ete Nkolo nde ayebisi ngai yango. Yango nde ekozala
eloko oyo ekobandisa kondima ya Konetolama, mpo na kokende.
Bomoni? Bomoni? Mpe yango…
44 Nasengeli kofanda kimia mpo na mwa ntango moke. Sikoyo
bómikanisela, ná baoyo bazali koyoka bande oyo, bokoki
kobanda komonambongwanamonene na lotomo na ngai, kokita,
komata te; kokita. Tokómi mpenza na eleko yango sikawa, mpe
ekoki te, ekoki kokende mosika koleka te. Tosengeli kozela mwa
moke, kino likambo yango ésalema awa, mpo tókóma wana,
bongo nde ntango ekoma. Kasi, etalisami polele na mobimba.
45 Ntango moko ekoya likoló na, kati na ekólo oyo, esika ekólo
oyo ekokokisa bokonzi nyonso oyo nyama ezalaki na yango liboso
na yango, elingi koloba Roma ya bopakano, ntango ekómaki
Roma ya bopápa, bomoni, ete ekolo oyo ekosala yango.
46 Emoniseli 13 elimboli yango polele. “Mwana-mpate abimaki
uta na mabelé. Nyama mosusu ebimaki uta na mai,” lipinga ya
bato mpe ebele na bato. Mwana-mpate oyo emataki uta na esika
oyo bato bazalaki te. Mwana-mpate etalisaka religion. Mwana-
mpate ya Nzambe…Mpe, bómikanisela, ezalaki koloba lokola
mwana-mpate. Ezalaki mwana-mpate.
47 Na bongo, nsima na mwa ntango, ekóm-…ezuaki bokonzi,
mpe ekómaki koloba lokola dalagona; mpe esalelaki nyonso
oyo da—dalagona, bokonzi nyonso oyo dalagona ezalaki na
yango liboso na ye. Mpe dalagona yango ezalaka “Roma,”
ntango nyonso. Boye, bomoni te? Denomination ya Roma;
“elembo,” denomination ya ba-Protestant; “elilingi na nyama,”
bakozua bokonzi moko, oyo ekotindika na makasi ba-Protestant
nyonso, na lisanga moko boye. Bokosengela kokota na Likita

ya Mangomba yango, soki te bokozanga makoki ya kosala
mayangani ya bondeko. To ko—ko…
48 Ee, ekomi—ekomi mpenza-mpenza bongo sikoyo. Okoki
kokende koteya na losambo moko te, soki ozangi kalati ya
mondimi to mikanda moko boye. Sikoyo, mpo na bato lokola
biso, bakolongola biso na nyonso wana, na mobimba, ezali solo
mpenza, mpo bakozala na makoki ya kosala yango te.
49 Motungisi yango ebandi. Na bongo ntango ngonga
yango ekokóma, motungisi ekokoma makasi na lolenge ete
bakobengana bino, na ntango yango, bótala malamu likambo
oyo nalingi koyebisa bino na miníti moke. Na bongo bótala
malamu Pull ya Misato, bomoni, mpe ekozala mpenza mpo na
baoyo babungi na mobimba, kasi e—ekozala mpo na Mwasi-na-
libala mpe Lingomba.
50 Sikoyo tokomi pembeni na yango, koleka ndenge ezali
komonana. Nayebi te na ntango nini, kasi ekomi mpenza,
mpenza pembeni. Ntango mosusu nazali kobongisa esika mpo
moto mosusu ámata. Ntango mosusu ngai nakolongolama liboso
na ntango yango. Nayebi te. Mpe ntango mosusu ngonga yango
ekoki kozala mpóso oyo ezoya, oyoMolimoMosanto akoya ná…
mpe akoya ná Klisto Yesu. Akoki koya na mpóso oyo ekolanda.
Akoki mpe koya na mpokwa oyo. Nayebi te ntango nini Akoya.
Ayebisaka biso yango te.
51 Kasi nandimi mpenza ete tokomi mpenza pembeni, na
lolenge ete nakokufa ata moke te na bompaka. Ata nakomi na
mibu ntukumitano naminei, nakokufa ata moke te na bompaka,
liboso na koya na Ye. Bomoni? Loba kaka báboma ngai na
masasi, to na eloko mosusu, báboma ngai na lolenge moko boye,
kasi bompaka ekoboma ngai te, liboso na koya na Ye. Mpe
nandimaka yango.
52 Mpe nalingi koloba boye. Natikálá koloba yango te liboso.
Kasi kokokana na Makomi, kokokana na oyo Ye alobaki eleki
mibu ntuku misato; eleki mibu ntuku misato na misato na ebale
kuna, na mobu 1933, kútu; makambo oyo Alobaki, nyonso esili
kokokisama mpenza bongo. Ntango mosusu ngai moto nakosala
yango te, kasi Nsango oyo ekotalisa Yesu Klisto na mokili.
Mpamba te: “Ndenge YoaneMobatisi atindamaki liboso na boyei
ya liboso, pelamoko Nsango oyo etindami liboso na Boyei ya
mibale.” Mpe Yoane alobaki: “Tala Mwana-mpate ya Nzambe
oyo akolongolamasumu yamokili.” Bomoni? Boye, ezali, ekokani
na yango na mobimba. Mpe nayebi ete ekosala yango, Nsango
oyo ekokende liboso.
53 Sikoyo, makambo mosusu ya minene esili kosalema nzela-
nzela. Na ntongo oyo, nazalaki na masolo na biró awa. Mpe
e—elenge mobali moko, nkombo na ye Autry, ntango mosusu
azali naino awa na mpokwa oyo. Auti na San Antonio, na
Texas. Ayaki kotuna soki…ntango tozalaki kokende na Dallas,

kouta na Californie; soki tokokaki kotelema mpo na mpokwa
moko na tabernacle na bango, mpo na mpokwa moko mpamba.
Mpe bazali kotala likambo yango, nsima na mokolo moko to
mibale, kotala soki tokoki kosala yango. Azalaki koyebisa ngai
likambo ya…Natikála kokóma lisusu na San Antonio te bandá
mayangani ya liboso wana.
54 Sikoyo, mayangani ya liboso, ntango nakomaki na San
Antonio. Nazalaki kuna, nakanisi, elongo ná Ndeko Coote ná
mpe—mpe Institut Biblique International. Nabosani ndako oyo
tosalaki mayangani yango. Ezalaki mpokwa na ngai ya liboso to
mpokwa ya mibale, nakanisi mpokwa ya liboso, ntango nazalaki
kokende na etumbelo, moto moko atelemaki na kati ya ndako
yango, na nsuka mpenza, mpe alobaki minoko ya sika, lokola
mi—mitrailleuse oyo ezali kobeta masasi. Mpe kaka ntango
afandaki, seconde moko to mibale, moto mosusu atelemaki na
etumbelo mpe apesaki ndimbola.
55 Mpe natelemaki, na oyo ye alobaki. Mpe nalobaki na moto
yango: “Oyebi moto oyo?”

Alobaki: “Te, misie.” Mpe alobaki…

Nalobaki: “Oyaki awa ndenge nini?”
56 Alobaki: “Bato oyo nasalaka epai na bango, bazali na…
bazalaki koya awa na mpokwa oyo, mpe bamemaki ngai.”
Azali…azalaki cow-boy.

Mpe nalobaki: “Yo osalaka mosala nini?” Alobaki…“Oyebi
ye?”
57 Alobaki: “Te, mesie. Natikálá komóna ye te.”
58 Mpe nalobaki: “Yo osalaka mosala nini?” Mpe azalaki mo—
moto na mombongo na engumba yango.
59 Mpe makambo oyo balobaki na—na…Sikoyo, nazaláká
ntango nyonso, liboso náyeba yango malamu, nazaláká mpenza
mpenza kondimela minoko na sika te; Nazaláká kokanisa ete
ezalaki mingi makambo ya mosuni, mpe ekokaki kozala bongo.
Kasi ntango yango elobamaki, ndimbola yango ezalaki mpenza
likambo oyoMwanje naNkolo alobáká kuna na ebale, mibu zomi
na moko liboso na yango: “Ndenge Yoane Mobatisi atindamaki
liboso na boyei ya liboso ya Klisto, yo otindami kokende liboso
na oyo ya mibale.” Bomoni?
60 Mpe yango mpenza, ntango Mwanje yango, Pole oyo
etalisamaki na mobimba. Na nzela na lingomba, na nzela na
Liloba, na nzela ya science, mpe nyonso wana, esili kotalisa
yango polele. Pole yango, mbala na Yango ya liboso komonana
na miso ya bato, etelemaki mpenza likoló na esika oyo ngai
nazalaki; pene na ngonga ya mibale na nsima ya nzanga, na nsé
ya makonzi ya gbagba kuna mpenza, awa na nse ya Balabala
Spring, na kati ya mayi. Sikoyo, esili koleka mibu ebele, ebele.

Mpe likambo mpenza oyo Yango elobaki, esili kokokisama, na
mobimba mpenza.

61 Ndeko mobali oyo awa azalaki koyebisa ngai, na ntongo
ya lelo. Abálá elenge mwasi ya losambo oyo, mwana ya Ndeko
mwasi Noyes. Nayebi te, nabanzi ete elenge mobali yango…
Ozali awa, NdekoAutry? Nayebi te. Auti na SanAntonio. Nayebi
te soki azali awa to te. Azalaki awa na ntongo ya lelo. Mpe
azalaki koyebisa ngai. Nakanisi ete ezalaki nkóko na ye ya
mobali, na mayangani yango, nde azaláká na maladi ya ndeke
bomoi na ye mobimba, mpe bamemaki ye kuna.

62 Ezalaki oyo ya Liboso, ebandeli ya lotomo, ntango Elobaki
ete mpo na lisosoli ya makanisi, basengelaki kotia maboko
na bango likoló na oyo ya ngai, mpe eloko oyo ekolobama
ekozala eloko oyo ezalaki. Nayebisáká bino, mpe bato mingi
bazali banzéneneke na yango na mpokwa oyo, ete ekosalema
ete nakoyeba ba-sekele mpenza ya mitema na bango. Bozali
komikanisela yango, liboso kútu ésalema? Pene na mibu mitano
to motoba nsima na yango, ekokisamaki; kuna na Canada, mpo
na mbala na yango ya liboso, mpe yango esalemaki. Bongo
Alobaki: “Soki okokoba kozala na bosembo, ekokoba kokende
liboso.” Sikoyo, likambo ya Misato esili kosalema, bomoni, ezali
kaka kokoba kokende liboso.

63 Mpe alobaki ete bakotisaki tata na ye na molongó, mpe
bayebisaki ye likambo ya bokono ya ndeke yango, mpe bongo
na bongo, mpe libondeli esalemaki mpo na ye. Yango esalemaki
eleki mibu zomi namotoba, nakanisi, eleki pene namibu zomi na
motoba to zomi na nsambo. Mpe alobaki atikali kokweya maladi
ya ndeke te bandawana. Akomi namibu pene na ntukumwambe
namitano, mpe atikálákokweyamaladi ya ndeke te banda wana.
Ezali nini? “Yesu Klisto motindo moko lobi, lelo, mpe libela.”

64 Margie Morgan azali awa? Ndeko mwasi Margie Morgan,
mwasi oyo cancer eliaki ye nzoto; azali infirmière. Bato boni
bayebi lisusu Ndeko mwasi Morgan? Soki azali awa, azokoka
kokota te. Azalaki kosala mosala ya infirmière. Bomoni, na liste
ya bato ya cancer na Louisville, mwasi yango asila kokufa eleki
pene na mibu zomi na motoba, zomi na nsambo, na liste ya bato
ya cancer na Louisville.

65 Ntango Jim Tom Robertson, avoká, avoká Moklisto, ayokaki
likambo yango, akendeki na Lopitalo ya ba-Batiste, mpo na
koluka koyeba soki ezalaki bongo, mpo tata na ye asalaka
na likita yango, moyangeli misolo na Lopitalo ya ba-Batiste.
Balukaki koyeba likambo yango, mpe mwasi yango asengelaki
kozala ya kokufa, eleki mibu ebele. Azali kosala mosala ya
infirmière awa na Jeffersonville, na lopitalo. Ntango azalaki
mpenza awa, ntango wana basengelaki kosimba ye, ye moko
azalaki ata komiyeba te. Kasi ezalaki YANGO ELOBI NKOLO,

mpe azali na bomoi. Azongelaki mosala ya infirmière, na
Louisville.
66 Mpe mobali moko awa, ya esika basalaka ba-Bombo ya
Schimpff. M. Schimpff azali awa na mpokwa oyo? Nakosepela
ete ye áloba yango, soki azali awa. Sonny Schimpff, engambe
mobali na nzoto kolongono. Mbala mingi, ntango nazaláká
ko…
67 Nalingaka koloba yango te, kasi ezali solo. Papa azaláká
kopesa ngai ba-centime zomi soki nasali mosala mpóso
mobimba, nazalaki koya na engumba, mpe kotika velo na ngai
epai ya Ndeko Mike Egan, moko na bayangeli misolo awa.
Elongo ná Jimmy Poole, nakanisi mwana na ye ya mobali
azali awa na mpokwa oyo; Jim ná ngai, ná Ernest Fisher,
tozalaki kokende na ville, mpo na kotala filme, kofuta centime
mitano,mpe tozalaki kotala ba-filme ya kala oyo ezángamaloba.
Tozalaki bana mike, tozalaki kolinga yango, tozalaki na mibu
mwambe to zomi. Tozalaki na William S. Hart. Mingi kati na
bino boyebi ye lisusu te, mosani ya kala wana. Ba-filme ezanga
maloba; mpe ngai nayebaki kotánga te. Nasengelaki kaka kotala
oyo ezalaki kosalema. Esengelaki kotánga nkoma nyonso wana,
mpe nazalaki kokoka te, kasi nazalaki kotala oyo ye azalaki
kosala.
68 Nazalaki kotikala na centime mitano. Bato boni bazali
komikanisela ntango basombaki creme glacée na centime moko?
Malamu. Nakokaki kosomba ba-creme glacée misato, ná ba-
centime mibale mpo na ba-bombo ya canelle red hots. Nazalaki
kokoka kosimba ba-glas te, na bongo, nazalaki kolia yango. Mpe
nazalaki kosomba ba-bombo ya cannelle reds hots na ba-centime
mibale, ezalaki kopesa ngai pene na ba-gramme nkama mibale
na ndambo ya ba-bombo yango. Mpe Schimpff moto azalaki
kosala yango. Nazalaki kokota kunampe kofandampo na kotala
William S. Hart.
69 Mpe elenge mobali yango, azalaki mokóló koleka ngai mwa
moke, abelaki makasi, na lolenge ete ba-spécialiste minene
mitano ya Louisville basundolaki ye, bozito na ye ekitaki pene
na ba-kilo ntuku mibale, mpe akomaki pene na liwa. Mme
Morgan nde azalaki kosalisa ye. Mpe azalaki kobela makasi
mpenza! Azalaki na makambo ebele; ba-poumon na ye ebebaki,
mongongo na ye ebebaki.Mwamaboko na ye ekomakimike boye,
mpe alalaki wana, kobundáká na liwa.
70 Mpe bazuaki Mme Morgan na mosala mpo na kosalisa
ye. Boye, alobaki na ye: “Ngai nasíláká kobela cancer,” mpe
abandaki kobetela ye lisolo yango.
71 Alobaki: “Olobi nani, Billy Branham? Ee,” alobaki,
“natékélá ye ba-bombo ya cannelle red hots ná ba-creme
glacee ebele.” Alobaki: “Nazali komituna soki akoki koya

kobondela mpo na ngai?” Mpe nakendeki kobondela mpo na
Junie Schimpff.
72 Sikoyo, soki bolingi kosolola na ye, ezali kompani ya ba-
Bombo Schimpff awa, ezali ekuke oyo elandi, to ekuke ya mibale
longwa ná Ciné LeRose, na balabala yango. Kompani ya ba-
Bombo Schimpff, bino nyonso awa boyebi esika ezali. Oh, ezali
moko na ba-kompani ya kala mpenza na Jeffersonville.
73 Mpe, wana alalaki wana, kobundáká na liwa, ná ba-
spécialiste mitano balobaki atikali kaka na mwa ngonga ya
kozala na bomoi. Ezalaki YANGOELOBI NKOLO: “Okokufa te;
kasi okotekela ngai lisusu ba-bombo ya cannelle red hots, nsima
na comptoir.” Ntango molai…
74 Nayebaki ete asilaki kobika, kasi nasilaki kobosana yango
kala. Mpe ngai ná mwasi na ngai tolingaki kokende kosomba ba-
bombo, ntango toyaki awa na Nowele. Mpe, nayebi te ndenge
tokanisaki kutu mpo na kokende epai na Schimpff. Mpamba
te, na momesano, tokendeke na ba-pharmacie mpo na kosomba
yango, kasi totelemaki liboso ya Schimpff.
75 Ntango nakotaki, ndeko na ye ya mwasi atalaki, mpe
alobaki: “Ee, Ndeko Branham.” Alobaki: “Ozali koyeba lisusu
Junie?”
76 Nalobaki: “Iyo.” Mpe azalaki kuna, engambe mobali
monene, na nzoto kolongono.
77 Napusanaki pembeni ya comptoir, natalaki yango, nakitisaki
miso boye. Nalobaki: “Nakosomba ndambo ya kilo ya ba-bombo
cannelle red hots.”
78 Mpe alobaki: “Iyo, mesie.” Boye ndeko na ye ya mwasi
azalaki kotekela mwasi na ngai. Na bongo, abimisaki yango.
79 Mpe nalobaki: “Nazaláká kolia yango, kala mpenza, awa na
cinema”; motó na ngai ezalaki kaka ya kogumbama.

Mpe alobaki: “Iyo,” alobaki, “bana mingi basombaka
yango.” “Basombaka yango kino lelo,” nalobaki bongo.

Alobaki: “Tata na ngai moto asalaká yango, abongísá
formule yango.” Nalobaki: “Nasepelaka na yango mingi.”
80 Sikoyo, ntango asilisaki kobongisa yango mpe kopesa ngai
yango, alobaki: “Ozali na bosenga mosusu?”

Nalobaki: “Nayebi te,” mpe natombolaki elongi. Ólalá!
Alobaki: “Ndeko Branham!”
81 Nalobaki: “Tala ba-bombo ya cannelle red hot yango, oyo
nalobaki na yo: ‘YANGO ELOBI NKOLO,’ eleki pene na mibu
mitano.”
82 Alobaki: “Ndeko Branham, nasili kobika na mobimba
mpenza, ata mpasi moko etíkali te. Nayokaka mpenza malamu
te na litoi moko.” Nabanzi ete asíli kokota mibu ntuku mitano.
Alobaki: “Nayokaka mpenza malamu te na litoi moko, mpo

bapesaki ngai ba-antibiotique ebele, ntango nazalaki kuna.”
Ngolu ya kokamwa ya Yesu Klisto!
83 Sikoyo natikali na ntango mingi te, sikoyo, mpo na koloba
likambo mosusu, kasi na—na—nalingi koloba likambo oyo.
84 Bato boni bazali lisusu koyeba likambo ya biséndé? Malamu.
Wana ezalaki Likomi moko ya kobulunganisa mpenza, na bomoi
na ngai, oyo na—nazalaki kososola yango ata moke te.
85 Ezalaki mpe na mosusu, oyo ezalaki kobulunganisa ngai
mingi, ezalaki ntango Mose akokaki koyebisa Nzambe lolenge
malamu koleka oyo Nzambe ayebaki ndenge ya kosala eloko
nyonso, ntango Mose alobaki: “Bato bakoloba: ‘Nzambe na bino
azalaki na makoki ya kobimisa bino, kasi azangaki makoki ya
kobatela bino,’” mpe Mose amibwakaki na katikati. Na nsima,
nayaki komona ete, Mose, wana ezalaki Klisto kati na Mose,
kozuáká ngámbo ya bato. Bomoni?
86 Na bongo, na Likomi oyo, oyo nazalaki kolinga koteya ata
moke te na ntina na yango: “Soki olobi na ngomba oyo: ‘Longwa
wana.’” Mpe boyebi lisolo yango, boye, nakotia yango pembeni.
Sikoyo, nayebaki mpenza te likambo yango ezalaki komema na
nini. Mpe nakanisi Ndeko Wood ná Ndeko Fred, ná bamosusu,
bazali awa na kati, baoyo bazalaki ntango yango esalemaki, to
mbala moko nsima na yango kosalema kuna.
87 Ndeko Rodney ná Ndeko Charlie, ya Kentucky, Ndeko
mobali ya Ndeko mwasi Wood ná bamosusu bazalaki wana
ntango esalemaki na Kentucky, oyo wana ezalaki mbala ya
mibale yango esalemaki. Kokela bobele na koloba, biloko
oyo ezalaki te. Bomoni? Kotalisáká, ntango nyonso, mpe
kondimisáká Makomi, kopesáká mpiko.
88 Mbala ya misato yango esalemaki, ezalaki na Hattie Wright.
Hattie azali awa na mpokwa oyo? Azali mpo na Edith…Bato
boni bayebi Hattie Wright? Ngai ná Ndeko Wood tozalaki wana
ntango esalemaki, mpe ntango Molimo Mosanto alobaki: “Pesa
ye eloko oyo alingi,” mpe tozalaki kosolola na ntina na yango,
ndenge bisende yango ekelamaki.
89 Mpe nalobaki: “Likambo ezali, likambo kaka ezali, Ye azali
Jehovah-Jireh. Bobele ntango Abraham asengelaki na mpate
mobali, Nzambe abongisaki mpate mobali yango. Mpe Apesaki
biséndé. Akoki kokela eséndé bobele na liloba, mpo Azali
mokeli, kaka ndenge moko oyo Akelaki mpate mobali na liloba.
Abraham atikálá kosenga yango te. Azalaki kaka kokende liboso
kosala yango, kasi etalisaki ete Jehovah-Jireh azalaki wana.”
90 Ntango nalobaki bongo, mwa mwasi ya komikitisa moko…
Mpamba tembala ya liboso likambo oyo esalemampenza, Pull ya
Misato, epai ya moto, ezalaki epai ya mwa mwasi ya komikitisa
moko.

91 Oyo azalaki kozua ba-dollar pene na nkamamibale nambula
mobimba, mpo ábika na yango, nde nyonso oyo azalaki kozua
uta na mwa elanga na ye. Mobali na ye akúfa; azalaki na bana
mibale oyo bakomaki mobulu makasi. Mpe ayaki kopesa ba-
dollar ntuku mibale, uta na yango, mpo na kotonga Tabernacle
oyo. Mpe Meda apesaki ngai mwa mbongo na ntongo wana
mpo násomba biloko ya kolia, ba-dollar ntuku mibale, mpe
nalingaki kozongisela ye yango mokolo wana, ntango nazalaki
kuna, mpo ásengela kofuta yango te. Kasi aboyaki kozua yango.
Mpe ntango…
92 Afandaki nsima na coin, mpe ntango nalobaki: “Eloko
bobele moko oyo ngai nayebi, ezali ete, Ye azali Jehovah-Jireh
kino lelo.”
93 Mpe elenge Hattie alobaki liloba oyo esengelaki. Alobaki:
“Ezali eloko mosusu te bobele Solo.”
94 Mpe ntango alobaki bongo, Ndeko Banks Wood oyo awa,
azali moko na baoyo bazalaki wana, emonanaki lokola esika
yango elingaki kobukana. Mpe Molimo Mosanto alobaki,
Mongongo yango moko oyo elobaki na ntina na biséndé, elobaki:
“Pesa ye eloko oyo akosenga.”
95 Mpe nalobaki: “Ndeko mwasi Hattie, lokola motatoli liboso
na Nzambe, oyo ezali yango. Sikoyo, soki ntembe moko ezali na
likanisi na yo, senga eloko oyo olingi, mpe soki epesameli yo te
na mbala moko, na bongo, nazali mosakoli ya lokuta.”
96 Alobaki: “Ndeko Branham.” Bato nyonso bazalaki kolela.
Alobaki: “Nakosenga nini?”
97 Nalobaki: “Ozali mobola, mpe ofandaka kuna na ngomba,
ozali na mbongo te; okoki kosenga yango. Ozali na leki na
yo ya mwasi, ya ebosono, oyo azali awa, Edith, oyo tobondelá
mpo na ye, mibu na mibu; okoki kosenga kobikisama na ye.”
Nalobaki: “Tata ná mama na yo bakomi mibange mpe balembi;
okoki kosenga eloko moko mpo na bango. Nyonso okosenga,
Ndeko mwasi Hattie, okomona sikoyo soki ekosalema to te, sika-
sikoyo.” Mpe nalobaki: “Auti koyebisa ngai, Mongongo yango
moko, elobi: ‘Pesa ye eloko oyo akosenga.’”
98 Mpe atambwisaki miso, alobaki: “Nakoloba nini, Ndeko
Branham?”
99 Nalobaki: “Loba mposa na yo. Kanisa mposa na yo ya
monene koleka, mpe loba yango.”
100 Mpe bana na ye ya mibali bazalaki kutu kotiola mpe koseka.
Mpe alobaki: “Mposa yamonene koleka oyo nazali na yango ezali
lobiko ya bana na ngai mibale ya mibali.”
101 Nalobaki: “Napesi yo bango, na Nkombo na Yesu Klisto,”
mpe bakweyaki wana.
102 Mpe bazalaka sembo na losambo oyo, mpe ná elambo,
bana mike yango bafandaka wana mpo na kosukola makaká

ná mibali, mpe makambo ya ndenge wana. Biso nyonso tozali
banzeneneke ya likambo yango.
103 Aponaki eloko ya solosolo. Mama na ye asengeli kokufa,
ye moko mpe, bango nyonso. Kasi eloko asengaki ekotikala
Seko, lobiko ya bana na ye. Oyo wana ezalaki mbala ya misato
esalemaki.
104 Mbala ya minei esalemaki, nauti kolimbola yango awa,
mbala ya nsuka oyo nazalaki awa, ezalaki likoló na ngomba,
esika ekumbaki wana ezalaki kobeta makasi. Bato boni
bayokaki yango? Oh, bino nyonso. Malamu. Esika ekúmbaki
ezalaki kobeta makasi. Mpe Nzambe lokola Mosambisi na ngai,
azali awa, nazalaki kokita ngomba ntango…
105 David Wood, azali awa esika moko, nabanzi, ye moto
asalelaki ngai sandwich, ezalaki mpenza ya solosolo! Nakanisi
ete azalaki koluka kozongisela ngai bolamu oyo nasalelaki papa
na ye, eleki mwa mibu. Asangisaki esika moko bologne, ná—ná
mosuni mpe biloko ya ndenge na ndenge. Natiaki yango na kati
ya chemise na ngai, mpe mbula enokaki, ekómaki lokola liboke
monene ya potopoto.
106 Nazalaki kokita ngomba. Mopepe ezalaki makasi mpenza,
nakokaki ata komona mpenza loboko na ngai te liboso na ngai.
Mpe nayebi, eloko moko kaka, okobunga mpenza nzela, mpo
mopepe yango ezali kaka kozunguluka makasi mpenza.

Sikoyo batatoli bazali awa, mpo na yango.
107 Moko na bango azali moko na basungi na biso ya sembo,
ezali Ndeko Wheeler. Ozali awa, Ndeko Wheeler? Azali wapi?
Iyo, awa, Ndeko Wheeler.
108 Ndeko Mann, motei moko ya Metodiste auti na New Albany.
Azali awa, Ndeko Mann, na mpokwa oyo? Nayebi te soki azali
awa to te.
109 Ndeko Banks Wood. Ozali awa, Ndeko Banks? Azali na eteni
ya ndako oyo basalaka ba-bande. Malamu. Mpe—mpe David
Wood.
110 Ndeko Evans mpe azalaki wana, nabanzi. Ezali bongo,
Ndeko Evans? Ndeko Evans, oyo atelemi na etutú, azalaki wana.
111 Mpe basilaki kosakola na ba-emission mwa mikolo, mikolo
mibale liboso na yango, ete “Mopepe makasi ná matándálá
ekobeta na etúka yango.”
112 Ndeko Tom Simpson azali awa na mpokwa oyo. Ntango
azalaki koya kouta na Canada, bayebisaki ye ete áleka mosika
na yango, mpo akokoka kokatisa yango te: “Mopepe makasi ya
matándálá ezalaki koya.” Ndeko Tom, ozali awa? Ozali wapi? Ye
oyo, afandi mpenza awa.

Mpe mapata eyaki. Nalobaki: “Bandeko…”

113 Bato nyonso babimaki mbangu. Ata moto moko te atikalaki
kuna, na bato koleka mokama oyo bazalaki kuna, moto moko
te atikalaki kuna, kaka mwa etonga na biso ná cow-boy yango,
mobuti-mpunda. Biso tolingaki kotikala.
114 Nabengaki Ndeko mwasi Evans, mpe nayebisaki ye ete
ábenga mwasi na ngai mpo áyebisa Tony ete: “Soki nakoki
kobima te, bázua moto mosusu mpo na kokamba mayangani ya
bilei ya ntongo mpo na Bato na Mombongo.”
115 Mpe kuna likoló na ngomba mo—mokolo yango, nalobaki:
“Sikoyo, ntango matangá ya mbula ya liboso ekobanda, to eloko
nini, bozonga mbangu na moláko.” Nalobaki: “Na miniti zomi
to zomi na mitano ekolanda, bokokoka lisusu komona maboko
na bino liboso na bino te, ntango mipepe makasi ya matandala
yango…mpe metre motoba ya matandala ekosopana na ntango
moke, likoló ya ngomba yango.”
116 Na lolenge wana nde bato, botángaki yango na zulunale,
batikalaka kuna mpe bakufaka, mpe nyonso wana. Kasi biso
toyebaki ndenge ya kobimela, bato bayebaki esika tozalaki, na
bongo, tomiyokaki ete tokambamaki kotikala.
117 Boye, kuna na likoló ya ngomba, ntango mopepe ya
matándálá yango ebandaki, nabandaki kokita. Nabandaki
kotambola kaka pene na metre nkama mwambe, mpe Mongongo
na Nzambe elobaki: “Balúká mpe zóngá.”
118 Mpe nazongaki ndenge Ayebisaki ngai, nsima na ngai
kozela mwa moke mpe kolia sandwich oyo David apesaki ngai,
nazongaki kuna na likoló mpe nafandaki.
119 Mpe, wana efandaki ngai wana, mopepe yango
kozungulukáká mpe kopepáká, basónge ya ba-nzete
kogumbamáká, mpe mabanga ya glace ná matandálá
kopumbwáká ndenge wana, Mongongo moko elobaki: “Nazali
Nzambe ya bokeli.”
120 Natombolaki miso, mpe nakanisaki: “Yango euti wapi?
Ezalaki mopepe, ntango mosusu.”
121 Alobaki: “Nakelaki likoló mpe mabelé. Napekisaki mopepe
makasi likoló ya mai-na-mbu,” mpe Akobaki koloba.

Natelemaki mbangu mpe nalongolaki ekoti.
122 Mpe Alobaki: “Loba bobele na mopepe yango, mpe ekosila.
Nyonso okoloba, yango nde ekosalema.”
123 Nalobaki: “Yo mopepe makasi, telema. Mpe, yo moi, ngengá
lokola na momesano mikolo minei, kino tokobima awa.”
124 Kaka ntango nalobaki bongo, mabanga ya glace, matándálá
mpe nyonso etelemaki. Nsima na ntango moke, mói ya molunge
ekomaki kongenga na mokongo na ngai. Namonaki mopepe
kopepa boye, kozonga uta na Nordi, kokita…Nalingaki koloba
uta na Esti, kouta na Esti. Ezalaki kouta na Westi; mipepe

yango ebongwanaki mpe ezongaki boye. Mpe mapata, lokola
eloko moko ya kokamwa, emataki na mipepe, mpe mói ekomaki
kongenga nsima na miníti moke.
125 Na bongo Nkolo Yesu asololaki na ngai nsima mwa moke,
na ntina na mwasi na ngai, kuna, ndenge boyebi, pene na esika
oyo namataki, kuna. Natikálá naino kozala na ndako te, na
mokolo ya kokundola libala na biso, mpe tokokisi mibu ntuku
mibale na mibale ya libala. Na bokundoli ya liboso, oyo ya
liboso, ya libala na biso, boye, namemaki ye na mobembo ya
bokila. Mpamba te, nazalaki na makoki te, ya komema ye na
mobembo ya bokila, mpe—mpe—mpe na mobembo ya nsima na
libala, mpe, na bongo, na—nasangisaki yango, toloba. Mpe, na
bongo, kobanda wana, nakendeke na bokila. Namonaki ete na
lolenge wana nde nakosepelisa ye.

Sikoyo, oyo wana nde mbala ya minei oyo esalemaki.
126 Sikoyo, likambo moko ezali, oyo na—nalingi koloba, mpe
nasengeli mpenza koloba solo. Eleki pene na mibu zomi na
motoba, nazalaki na Californie elongo ná Ndeko John Sharrit,
mpe nazalaki na mayangani. Mpe ngai ná Meda, mpe Ndeko
mobali Sharrit ná Ndeko mwasi Sharrit, ná bamosusu, tozalaki
kofanda na hotel. Mpe moto moko, nkombo na ye Paul Melikian,
oyo azalaki awa na Tabernacle oyo, mbala mingi; azali Arménien
moko ya mbongo mingi. Mwasi na ye autaki kobota mwana na
Fresno, na Californie, esika bazalaki kofanda; ayaki, amemaki
mwasi na ye, mpe abengaki ngai na hotel, mpe alobaki: “Nakoki
komema mwasi na ngai, Ndeko Branham?”

Nalobaki: “Iyo, okoki.” Na mokolo oyo elandaki, nazalaki
kokende na Catalina.
127 Boye, amemaki mwasi na ye, mpe elenge mwasi yango
azalaki kobela makasi! Mpe mwasi yango akomaki lokola…
Nalobaki: “Tia loboko na yo likoló na oyo ya ngai, Ndeko
mwasi Melikian,” nalobaki, “tokotala soki Nkolo akoyebisa biso
likambo moko.” Kaka ntango atiaki loboko na ye likoló na ngai,
nalobaki: “Oh, ezali na bokono ya phlébite.”

Alobaki: “Emonani lokola nazali na bilembo te.”
128 Nalobaki: “Landela yango.” Nsima na mikolo mibale,
bazalaki kosalisa ye na bokono ya phlébite.
129 Ndakisa, elenge Jimmy Poole, awa, bebé moke na ye. Mokolo
mosusu, ayaki ná mpasi ya motema, ndenge bakanisaki, kasi
ezalaki mpasi ya asthme. Mpe natiaki loboko likoló na ye.
Nalobaki: “Bolandela ye na mikolo mibale to misato; azali
na kitúntu. Ekobima. Ezali fièvre.” Nakutanaki na ye lobi na
mpokwa. Alobaki ete kituntu etondi ye nzotomobimba. Bomoni?
130 Sikoyo, nazalaki kosolola na Ndeko mwasi Melikian, na
ntina na loboko. Alobaki: “Ezali likambo ya kokamwa, komona



18 LILOBA LILOBAMI

yango, Ndeko Branham.” Alobaki: “Esalemaka na maboko
nyonso?”
131 Nalobaki: “Ee, kaka soki eloko moko ezali kotambola
malamu te ná mobeli.” Nalobaki: “Sikoyo, bótala, nakotia
loboko na ngai,” mingi kati na bino botelemaki mpo na kotala
yango, kasi eloko moko esalemaki te. Nalobaki: “Bótala, eloko
moko ya mabe ezali te ná mwasi na ngai, átia loboko…”
132 “Tala, cherie, tia loboko likoló na oyo ya ngai.” Afandi wana,
mwasi na ngai. Atiaki loboko likoló na oyo ya ngai. Kaka ntango
esalemaki, nalobaki: “Ozali na kyste na ovaire ya ngámbo ya
mwasi. ozali na bokono ya basi.”

Alobaki: “Nazali koyoka eloko moko te.”
133 Nalobaki: “Kasi ozali na yango.” Becky azalaki na mibu
mibale. Mwana na ngai ya mwasi oyo auti kobeta piano, kala
mingi te, azalaki na mibu mibale.
134 Nsima na mibu mibale, Sara abotamaki, mpe ntango…
Abotamaki na lipasó. Mpe nasengaki na Monganga Dillman,
monganga na biso na—na Corydon, ete, “Ntango okopasola ye,
tala ovaire oyo ya ngámbo ya mwasi,” mpe asalaki yango.

Alobaki: “Namoni eloko moko ya mabe te.” Natiaki loboko
na ngai; ezalaki kaka wana.
135 Nsima na mibu minei, Joseph ayaki. Nasengaki ye ete átala
lisusu. “Namoni elokomoko yamabe te.” Natiaki loboko; ezalaki
kaka wana. Boye, tobosanaki yango kaka.
136 Sikawa, oyo nde likambo ngai nasengeli koloba. Nalingaka
koloba yango te, kasi esengeli mpenza kotalisa solo, bomoni,
mpe yango nde bolingi. Bólobaka ntango nyonso solo, ata soko
likambo nini esalemi.

Mibu mingi elekaki, totikálá komona yango te.
137 Mpe nakoloba likambo oyo, ezali tempo ye afandi wana,mpo
nalobaka yango ntango azalaka te. Mpe boyebi yango. Nandimi
te ete ekoki kozala namwasi yamalamu namokili, kolekamwasi
na ngai, mpe nazali na elikia ete akotikala ntango nyonso ndenge
wana. Mpe nalingi kozala mobali ya sembo, mpe nazali na elikia
ete elenge mobali nyonso oyo azali awa, ntango akobala, akozua
mwasi lokola mwasi na ngai. Nayebi te ntango boni tokobika
ndenge wana, kasi nazali na elikia ete ekozala bongo mikolo oyo
etikali mpo na biso namabele. Tozalakampenza na esengomingi
elongo. Nzambe nde ayebisaki ngai nábala ye.
138 Na ntango yango moko, ye ayebaki yango te, ngai nazalaki
komeka koboya kobala ye; ezali te mpo nalingaki ye te, kasi
mpo nandimaki te ete nazalaki na makoki ya kopesa ye bomoi
esengeli mpo na ye. Mpe azalaki mwasi moko malamu, mpe ngai
nalóngobanaki te na yango.

139 Mpe akendeki kobondela, mpe afungolaki Biblia. Mpe
bókanisa…Alobaki: “Nkolo, natikálá kosala likambo oyo te
liboso, kasi pesa ngai Likomi moko oyo ekosunga ngai. Soki
nasengeli kobosana ye, nasengeli kobosana yango.” Afungolaki
Biblia…
140 Akotaki na mwa ndako moko ya mabaya mpe azalaki
kobondela. Ntango afungolaki Biblia: “Malaki 4. Tala,
Nakotindela bino Eliya mosakoli liboso na…” Eleki—eleki
mibu ntuku mibale koleka, nayebaki eloko moko te na ntina na
lotomo ya mokolo oyo. Mpe nazalaki…nakokaki te…
141 Nazalaki kolála kuna, pembeni na ebale.Mpe Ye alamusaki—
alamusaki ngai, na butu moko, mpe nayokaki Ye kotelema
wana na ekuke. Alobaki: “Kende kozua ye, mpe libala na bino
ekosalema na sánza ya zomi oyo ekoya, mokolo ya ntuku mibale
na misato.” Mpe yango mpenza nde nasalaki. Mpe tobikaka na
esengo. Na ngolu na Nzambe, totikálá koswána te. Azali mpenza
oyo-ya-motema na ngai.
142 Mokolo moko, nayaki. Mpe asengelaka kobokola bana ye
moko; ngai nakendeke na mosala ya koteya. Ezali na basi mingi
te oyo bakondima yango; boyebi yango, ekozala mpasi mpenza.
Na bongo, nakotaki, mpe alobaki likambo moko boye. Tozali
na Joseph kuna na nsima, mpe azali…Azali mpenza mwana
mobali! Mpe asálá mingi mpo na kobimisa nsuki ya mpembe
na motó ya mama na ye, lokola ngai mpe. Boye, azalaki mpenza
mwana mobali, na nyonso, mpe asalaki likambo moko ya mabe
mpenza. Mpe nalobaki na mwasi na ngai…Alobaki na ngai:
“Bill, beta ye mbata.”

Nalobaki: “Nazali na mpiko na yango te.” Bomoni?
143 Alobaki: “Iyo, bongo soki yo nde osengelaki koyikela yango
mpiko,” mpe akangaki ekuke na makasi liboso na ngai.
144 “Ee,” namilobelaki, “likambo te. Mwana ya bato asali yango
na nko te.”
145 Nabimaki libanda mpo na kosukola motuka na ngai. Mpe
ntango nabimaki, Molimo Mosanto asepelaki na yango te;
Alobaki: “Kende koyebisa ye,” nabanzi ezali Ntango ya Mibale,
mokapo ya 22. Nasalaki yango te. Nakanisaki liboso ete ezalaki
kaka mabanzo na ngai. Nakobaki kaka kosukola. Mpe Elobaki
yango lisusu: “Kende koyebisa ye átánga yango.”
146 Nakotaki, nazuaki Biblia, mpe natángaki yango. Ezali esika
oyo Mo-…to Miriam, mwasi mosakoli, atiolaki ndeko na ye
ya mobali, Mose, mpo abalaki mwasi ya Etiopia, mpe Nzambe
asepelaki na yango te. Mpe Alobaki: “Elingaki kozala malamu
ete tata na ye abwákela ye nsoi na elongi, na—na esika ya—ya
kosala likambo wana.”
147 Boye, nzoto ya Miryam etondaki na mbálá. Na boye Alona
ayaki, ayebisaki ndeko na ye ya mwasi, alobaki…to ayaki

koyebisa ndeko na ye ya mobali, alobaki: “Azali kokufa, na
bokono ya mbálá.”
148 Na bongo Mose akendeki mbangu kobondela mpo na ye,
na etumbelo. Ntango asalaki yango, Likonzi na Móto ekitaki,
Nzambe. Alobaki: “Kende kobenga ye ná Alona, mpe yaká
na bango awa.” Arona mpe akotaki na likambo yango. Bongo
Alobaki: “Béngá bango mpe bóya awa.”
149 Alobaki: “Soki ezali na moto moko katikati na bino,”
oyo Nzambe akosolola na bango sikoyo, “oyo azali moto ya
molimo, to mosakoli, Ngai Nkolo Nakomitalisa epai na ye. Ngai
nakosolola na ye na bimononeli, mpe nakomimonisa epai na ye
na ba-ndóto, mpe—mpe nakomonisa ye ba-ndoto, mpe bongo
na bongo.” Alobaki: “Kasi mosali na Ngai, Mose, ezali na moto
moko te na mboka lokola ye.” Alobaki: “Nasololaka na ye
monoko na litoi.” Alobaki: “Bobángaki Nzambe te?” Bomoni,
Nzambe asepelaki na yango te.
150 Ee, ntango namonaki yango, nakotaki mbangu. Mpe azalaki
na chambre mosusu. Nabetaki ekuke. Autaki komikangela. Mpe
nayebisaki ye ete nalingaki kosolola na ye. Nakotaki kuna
mpe nasololaki na ye, namekaki koyebisa ye likambo yango.
Nalobaki: “Cherie, oyebi ndenge nalingaka yo, kasi Nzambe
asepelaki na yango te. Osengelaki koloba bongo te.” Kaka nsima
na yango, akomaki koyoka mpasi na mopanzi moko.
151 Tomemaki ye epai na monganga, awa na Louisville, Docteur
Arthur Schoen, mpe amonaki tumeur na ovaire na ye ya ngámbo
ya mwasi, oyo nasiláká komona mibu zomi na mitano to zomi
na motoba liboso na yango. “Tumeur na ovaire ya ngámbo ya
mwasi, ekomaki monene lokola ndika.”

Nalobaki: “Olobi nini mpo na yango, monganga?”
152 Alobaki: “Tótala eloko nini ekosalema. Yaka na ye lisusu
nsima na mwa basanza, pene na sanza mibale to eloko moko ya
ndenge wana.”
153 Tomemaki ye lisusu kuna. Ekomaki monene, longwa na
monene ya ndika kino na oyo ya ndimo. Alobaki: “Ekozala
malamu kolongola yango; soki te ekokoma petepete mpe mabe
mingi.”
154 Mpe nalobaki: “Ee, ólalá,” nalobaki, “toza—tozokende na
Tucson. Nkolo atindi ngai na Tucson.”
155 Atindaki ye epai ya spécialiste ya bokono ya basi; aboyaki
kozua mokumba yango na maboko na ye. Boye, na ntembe
te, asilaki koyebisa ye lisolo ya lotomo na ngai, mpo ye…
Spécialiste ya bokono ya basi yango alobaki: “Esengeli
kolongola yango.” Boye, alobaki…Toyebisaki ye ete tozalaki
ko—kokende na Tucson. Alobaki: “Ee, nazali na specialistemoko
kuna, moninga na ngai mpenza. Nazaláká kofánda na Tucson.”
Alobaki: “Nakotinda bino epai na ye.”

156 Boye, akomaki mokanda mpe atindelaki ye yango, alobaki:
“Mme Branham azali mwasi malamu,” mpe akobaki ndenge
wana. Alobaki…Atindelaki ye elilingi yango mpo na kotalisa
ndenge tumeur yango ekomaki monene, mpe bongo na bongo.
Na bongo, esilaki kokoma tumeur; mpe ayebisaki ye monene
na yango. Mpe alobaki: “Nayebi…” Boyebi, ayebaki ete ye…
Nakanisi ete akanisaki, abengaki ngai “mobikisi-bokono na
Bonzambe.” Yango nde nyonso oyo ayebaki mpo na kotalisa
yango. Kasi alobaki: “Nandimi ete—ete ekoki kolongolama, mpe
esengeli kolongolama. Soki esengeli kolongolama, bólongola
yango.”
157 Kasi ezalaki momekano ya kondima na biso. Mpe tozalaki
kobóndela ntango nyonso. Mpe koleka tozalaki kobondela,
koleka tumeur yango ezalaki kokóla monene, na lolenge ete,
na ntango moko boye, ekomaki kobima libanda ya mopanzi na
ye. Tozalaki kolobela yango te; bato moke awa bayebaki yango;
bazalaki koluka koyeba eloko nini ekosalema. Ezalaki kokoba sé
kokoba.

Sukasuka, ntango nautaki na Canada, na esika
nalongwaki…
158 Nkolo apesaki ngai nzela ya kokamba ekólo ya ba-Indien
wana epai ya Klisto. Nazozonga kuna mpo na kobatisa bango,
na Nkombo na Nkolo Yesu, na printemps oyo, soki Nkolo alingi.
159 Sikoyo, nazongaki, mpe ntango na ye ya kokende ekokaki,
ntango nazalaki na New York…to awa, mpo na koleka
lisusu na lipas-…koleka na lipaso to mpo na kotalisa lisusu
nzoto, mbala ya nsuka. Nakendeki na New York. Mpe ntango
nazongaki, natelemaki awa, mpe nakendeki…Nsima na ngai
kozala namayangani awa, na liyangani ya nsuka, nakendekimpe
nabengaki ye uta na ndako ya Ndeko Wood.
160 Alobaki: “Bill, nazali ata kokoka te ete bilamba na ngai
émama yango.” Na ntango yango, evimbaki mpenza boye, na
mopanzi na ye. Mpe lokolo na ye, na mopanzi yango, akomaki
koténguma, ezalaki mpo na ye mpóso ya mabe koleka mpenza.
Sikoyo afandi kuna, azali koyoka ngai. Mpóso ya mabe mpenza
oyo asilá koleka na yango. Mpe alobaki: “Nasengeli kokende,
nsima na lobi, mpo na kotalisa nzoto.”
161 Namilobelaki: “E Nzambe, soki bapasoli yango, ekosala ete
tózonga epai na biso te na Nowéle, nzokande nasilaki koyebisa
bato ete nakozala kuna.” Mpe nalobaki: “Ntango nini oyo!
Ólalá!” Namilobelaki.
162 “Yebisa ye, soki akosala lipaso yango, ee: ‘Tike ete ézela mwa
moke, kino nsima na Nowéle.’”
163 Bongo, nabandaki kokanisa: “Ntango mosusu ekomi na
etape ya mabe.” Mpe na nsima awa, boyebi, ezalaka mabe
mpenza, ekoki kokoma kino na ba-rein. Soki ekobi kaka, mpe

ekomi na etape ya mabe, ekoboma yo. Boye, namilobelaki:
“Nakoki kosala nini?”

Mpe Meda alobaki: “Ee, sikoyo, yo nde okobenga ngai,”
alobaki bongo.
164 Mokolo nakomaki na Shreveport, elingi koloba mokolo oyo
elandaki, ntango nakómákí na Shreveport, asengelaki kokende
kotalisa nzoto. Na bongo akendeki epai ya…MmeNormanmoto
alingaki kokende kotika ye, Ndeko mwasi Norman; bino nyonso
boyebi ye, bato oyo bayaka awa na Tabernacle. Alingaki kokende
elongo na ye, epai ya spécialiste yango. Na bongo, alobaki:
“Zela naino ete butu ya liboso éleka, na—na…bongo ózonga.”
Mpamba te, bokeseni ezalaka ya ngonga mibale. “Bongo óbenga
ngai, ntango okozonga, nsima na liyangani, nakoyebisa yo
ndenge nasengeli kosala.”

Mpe nalobaki: “Malamu.” Boye, nakobaki na ngai.
165 Mpe na ntongo oyo elandaki, liboso nákende, nasengelaki
kokende kozua Billy ná Loyce. Bango mibale bazali awa. Mpe
ntango nyonso…
166 Tozalaka na mwa ebonga moko kuna, oyo Ndeko Palmer
azipelaki biso, awa kala mingi te, mpe toyanganaka ntango
nyonso zingazinga na ebonga yango mpo na kobondela, mbala
nyonso oyo tozalaka…Oh, ebonga ya kopemisa makolo, lokola
oyo ya Ottoman, boyebi. Mbala nyonso oyo toyanganaka
zingazinga na yango mpo na kobondela, ntango nasengelaka
kokende na liyangani, tosengaka ete Nzambe ásunga biso.
167 Mpe nazalaki kuna, mikolo mibale to misato, mpe nazalaki—
nazalaki ngai moko. Ndako; bana bazalaki te, ye mpe azalaki
te. Boyebi, mingi kati na bino boyebi ete nasengelaki koleka na
likambo yango, na ntango moko, kozonga na ndako oyo moto
azali te; kaka nde nakundáki mwasi na ngai wana, Hope. Mpe
na ntango yango, esalemaki lisusu. Nafukamaki, namilobelaki:
“Ee, nakobondela, na nsima, nakokende kozua Billy ná Loyce,
mpe tokokende.”
168 Bongo, ntango nafukamaki mpo na kobondela, nalobaki:
“Nkolo, nazokanisa bango na ntongo oyo, zingazinga awa.”
Nalobaki: “Nabondeli ete Ósunga bango mpe Ópambola bango.
Tika ete tózonga lisusu na esika oyo. Mpe sikoyo,” nalobaki,
“bazali kuna mpo Otindaki ngai kuna, na emononeli, mpe
Okokisaki yango. Sikoyo, nazali kozela, mpo námona eloko nini
Okoyebisa ngai kosala na nsima.” Nalobaki: “Nabondeli mpo
na…Yókela ye mawa.” Mpe nalobaki: “Sunga ngai na liyangani
oyo kuna.” Na bongo, nakobaki…nalobaki: “Nkolo, kotika te
ete ékoma na etape ya mabe. Mpe tika ete monganga yango ázela
kino nsima na bonane, mpo na kolongola yango. Na—nalingi te
komona ye…”
169 Nalobaki: “Nkolo, akánáki te oyo asalaki na ntongo wana.
Akánáki yango te.” Nalobaki: “Nkolo, ata mbala moko te atikálá



BÓBONGOLA MISO EPAI NA YESU 23

kolobela ngai liloba moko, ndenge nakendeke na mayangani,
natikalaka ba-sanza ebele, to soko likambo nini. Ata mbala
moko te atikálá kofungola monoko na yena ntina na yango.
Atindaka ntango nyonso bilamba na ngai epai basukolaka
yango, mpe asukolaka ba-simisi na ngai, mpe alengelaka
makambo nyonso mpo nákende na mayangani. Na nsima,
amitunaka ndenge nini akoki kosalela Nzambe.”
170 Bino basi, ntango osalelaka mobali na yo mosala, osalelaka
Nzambe, na ntembe te.
171 “Sikoyo, na nsima, ntango nazongaka awa, ya kolemba
mpenza mpe nzoto elembi nyonso mobimba, bato kouta
bipai na bipai. Esengelaka nákende esika moko boye, na
mobembo ya kolóbo mbisi, to na mobembo ya bokila. Ee,
basi mingi balingaki kotomboka mpo na yango. Ye asalaka
nini? Abongisaka bilamba na ngai ya bokila mpo nákende;
atikaka ngai nákende.” Nalobaki: “Nkolo, akánáki yango te.”
Mpe nalobaki: “Asengelaki koleka na lipaso mbala misato, mpo
na kobimisa bana.” Nalobaki ete na…“Nkolo, na—nazoyina
komona ye koleka na yango lisusu.”
172 Mpe na mbala moko nayokaki eloko moko na kati ya ndako.
Natombolaki miso. Mpe Mongongo moko elobaki: “Telema.”
Alobaki: “Sikoyo nyonso okoloba, nde lolenge ekosalema.”
173 Nazelakimwamoke. Nalobaki: “Liboso loboko yamonganga
émama ye, loboko ya Nzambe ekolongola tumeur yango, mpe
ekomonana ata lisusu te.”
174 Yango nde ekataki likambo, mpo na ngai. Nabengaki ye ata
moke te. Tokendeki na biso, nakendeki kozua Billy ná Loyce,
mpe tokendeki na Shreveport.
175 Na mpokwa oyo elandaki, nabengaki ye. Azalaki na esengo.
Alobaki: “Bill, nazali na likambo ya koyebisa yo!”
176 Sikoyo, ye oyo, mpe akoki kotatola yango. Akendeki kuna
na kotenguma; akotaki na chambre elongo na infirmière ná
Madame Norman, mpe alataki bilamba na ye mpo na…
nzambala, mpo na kotalisa nzoto. Monganga akómaki, kasi
ezalaki mpasi mpo ámata na mesa; tumeur yango evimbaki,
ekomaki mpenza monene. Mpe ntango a…Monganga akotaki
mpe azalaki kosolola ná ye. Apusanaki, mpo na kotombola drap,
mpo na komama ye, mpe, kaka liboso ámama ye, elimwaki.
177 Mpe monganga ayebaki lisusu ngámbo oyo yango ezalaki
te. Alobaki: “Zela naino!” Na bililingi mpe ba-fotó nyonso oyo
bayemaki, mpe biloko mosusu nyonso, akokaki komona lisusu
elembo na yango ata moke te. Atalaki nzoto na ye, mbala na
mbala. Alobaki: “Ntango mosusu nakokoka kolimbola yango te,
kasi, Mme Branham, tumeur yango ezali lisusu wana te.” Mpe
atikali lisusu kozala na elembo moko te, kobanda wana.

178 Ezalaki nini? Bótala, kaka ndenge Elobamaki: “Liboso
loboko yamonganga ékoka komama yango.” Na eteni ya seconde
moko, loboko na ye elingaki komama yango. Liloba na Nkolo
ezalaka ya kobonga be mpenza!
179 Sikoyo, mwasi na ngai ye wana, mpe biso mibale tozali
liboso na Nzambe. Kasi liboso loboko ya monganga ékoka ata
komama nzoto na ye, wana azalaki kopusana pene na ye ndenge
wana, likambo moko esalemaki, tumeur yango elimwaki. Mpe
bakokaki te, a—alobaki…Nabanzi ete ezalaki bongo, boye te,
cherie? “Nalingi kondimisa yo mpenza, Madame Branham,”
(Ezali bongo, ndenge alobaki yango? Ezali bongo.) “ete tumeur
yango ezali lisusu wana te. Ozali na tumeur te.”
180 Ezalaki nini? Kokokana mpenza na Liloba na Nkolo,
ezalaki…?…Amen. Ezali mbala ya mitano. Mitano ezali
motángo ya ngolu, ezali mpe motángo ya k-o-n-d-i-m-a.
181 Ntembe ezali lisusu te na makanisi na ngai. Nayebi oyo Pull
ya Misato ezali, mpe nayebi eloko nini esalaka. Sikoyo bózala na
limemia, bófanda mpenza kimia, ntango ekokoma kala mingi te,
oyo Nzambe akosalela biso makambo ya minene.

Sikoyo tógumba mitó mpo na kobondela.
182 Nkolo Yesu, nasilaki komona yango na bato mosusu, kasi
ntango ekómaki epai na mwasi na ngai moko ya motuya, na
ntango wana, ezalaki na ndako na ngai, Nkolo. Namonaki
yango na miso na ngai moko, nasimbaki yango na maboko na
ngai moko. Mpe na…mibu zomi na mita-…zomi na motoba
liboso na yango, ezalaki mpe, Nkolo, Yo oyebaki mpe omonisaki
yango. Ntango eloko moko elobami, esengeli kosalema. Ozalaki
kolakisa ngai, Nkolo, na ntango wana, ete, elikia na ngai na oyo
Yo osilaki kosalela bato, mpe osalaki ete ngai náyeba yango, mpo
nákoka kosunga bango. Yo osali ete yango ésalema na ndako na
ngai moko. Oyo wana ezalaki Pull ya Liboso. Sikoyo, Pull ya
Misato esili kotatola Pull ya Liboso.
183 Tozongisi matondi, Tata. Limbisa biso bozangi na biso.
Tozali bato mpamba. Totánga te, mingimingi to moke bato
bayínga mpenza. Kasi tozongisi matondi mingi mpo tozali na
Nzambe monene ya nguya nyonso, Oyo asenzelaka likoló na biso
mpe abatelaka biso, mpo toyebi ndenge ya komibatela biso moko
te. Tomipesi epai na Yo.
184 Sikoyo, Tata, nabondeli ete Ósunga ngai. Mpe na Pull ya
Misato oyo, tika ete, E Nkolo, ndenge Ozalaki kolobela yango na
mibu mibale to misato oyo eleki, kotalisa yango na…kotalisa
yango na bangomba, mpe bongo na bongo, mpe kokokisa yango
na mobimba. Sikoyo, nazalaki kolandela yango mpo na koyeba
oyo yango ezalaki, sukasuka, esili kokokisama na mobimba.
Sikoyo nabondeli, Tata, ete Ósunga ngai nákóma na limemia
koleka, mpo na yango, koleka ndenge ezalaki liboso, mpe tika
ete Ózua nkembo. Lokola, uta na etumbelo moko oyo, esika oyo



BÓBONGOLA MISO EPAI NA YESU 25

ya Liboso elobamaki, oyo ya Mibale, mpe sikoyo oyo ya Misato,
mpe eloko oyo Olobaki esili kokokisamampenza ndenge Olobaki
yango. Tondimeli Yo, Nkolo Nzambe.
185 Sunga moko moko na biso ete tóbwaka kozanga kondima na
biso mpe bindimandima na biso, mpo tókoka kotelema Liboso
na Nzambe na bomoi, koyebáká ete ezali Nzambe yango moko
oyo alongolaki tumeur wana na mwasi na ngai oyo afandi
awa sikoyo; endimisamaki na bato minene koleka, ya science
médicale, oyo tozalaka na bango na ekólo na biso, baoyo
bayékolaki yango malamu, bamonaki mpe bakangaki yango ba-
fotó; sikoyo, ezali lisusu te. Ozali Nzambe mpe libanda na Yo,
mosusu azali te.
186 Mpe tolingi Yo mpo O—Osili kopesa biso nzela ya kokóma
basali na Yo. Mpe tika ete tósalela Yo na limemia mpe lokumu,
mikolo nyonso ya bomoi na biso. Kokisa yango, Nkolo. Tika ete
názala na makoki, libota na ngai, mpe bato nyonso oyo, tókoka
kozala na makoki ya kokoma Pole oyo ezali kongenga, mungwa
ya mungwa oyo eko-…ekokela mposa na bato mosusu, mpo na
kolinga Yesu oyo asili kosala makambo mingi mpo na biso.
187 Sikoyo, wana nazali kofungola Liloba, mpo na kotánga
Yango mpo na liteya moko ya moke, na nsima kobondela mpo
na babeli, sunga ngai, Nkolo. Loba na biso, mpe bíkisa babeli,
tobondeli na Nkombo na Yesu. Amen.
188 Bokolinga, nazali na ntango mpo na…? [Losambo balobi:
“Amen.”—Mok.] Soki nakei mbangu mpenza na…na liteya
moko awa, nalingi ete bótanga sikoyo, to bókoma, to nyonso oyo
bolingi kosala. Ya liboso ezali na Buku ya Mituya, 21:5 kino 19,
mpe tolingi ko—kotanga boye:

Mpe bato bazalaki koloba mabe mpo na Nzambe mpe
na Mose ete, Bobimisaki biso na Ejipito mpo tokufa na
lisobe mpo na nini? mpo ete mapa ejali te, mai mpe ejali
te; mpe milimo na biso ebai mapa ya mpamba oyo, bilei
ya Banje.

Mpe YAWE atindaki banyoka na ngenge mabe kati na
bato, mpe eswaki bato; mpe bato mingi ya Yisraele
bakufaki. Bongo Nkolo…

Bongo bato bayaki epai na Mose, mpe balobaki,…
189 Koyambola! Bótala malamu: “Tosali lisumu!” Bomoni,
yango nde likambo ya liboso mpo na kobikisama na nzoto,
koyambola liboso.

…Tosali lisumu, mpo tolobi mabe mpo na YAWE
mpe mpo na yo; bóndela YAWE mpo ete álongwela biso
banyoka. Mpe Mose abondelaki mpo na bato.

Mpe YAWE alobaki na Mose ete, Sala nyoka ya
ngenge mpe tia yango likoló na likonzi: mpo ekozala,

ekosalema—ekosalema mpenza, ete moto na moto
aswami, ekotala ye yango mpe akotikala na bomoi.

Mpe Mose asalaki nyoka na motako, mpe atiaki yango
likoló na likonzi, mpe esalemaki boye, soko nyoka
esilaki koswa moto mpe wana etalaki ye nyoka na
motako, abikaki.

190 Sikoyo, lisusu, nalingi kotanga Likomi moko na Zakaria,
mokapo ya 12, molongo ya 10.

Mpe Nakosopa likolo na ndako ya Dawidi, mpe likolo
na bafándi ya Yelusaleme, molimo ya ngolu mpe ya
malombo: mpe bakobalola miso epai na ngai moto oyo
batobolaki, mpe bakolela ye lokola moto akolela mwana
na likinda na ye, mpe bakoyoka bololo mpo na ye lokola
moto akoyoka bololo mpo na mwana mobali na ye ya
liboso.

191 Sikoyo mpo na motó ya liteya, nakozua oyo: Bóbongola Miso
Epai Na Yesu. Longola miso na mokili, tálá epai na Yesu. Mose
asálaki nyoka; mpe awa, mosakoli, na nsima, azalaki kolobela
yango, eloko oyo ekosalema, soki obongoli miso epai na—naYesu.
192 Biblia elobi, na Yisaya 45:22. Tomoni ete Nzambe alobaki:
“Bóbongola miso epai na Ngai, bino nyonso na nsuka ya mokili.”
Sikoyo, lokola mokili ekomi na nsuka na yango, to systeme ya
mokili ekomi na nsuka na yango, tika ete bato bábongola miso
epai na Ye.
193 Sikoyo bokoki koloba: “Toyóká yango, libota na libota.
Toyóká yango banda kala.” Ezali ya solo, mpe eteyámá ntango
molai. Batei mingi basílá kozua likomi moko oyo, batei nkóto na
nkóto.
194 Kasi likambo oyo nalingi kotuna bino, na mpokwa oyo,
mpo na miníti moke oyo ekolanda, yango oyo. Kasi ntango
botalaka, motuna yango ezali—ezali, omonaka nini ntango
otalaka? Omonaka eloko nini ntango otalaka? Etalelaka bobele
eloko oyo ozali koluka. Bomoni? Sikoyo Alobaki: “Bóbongola
miso epai na Ngai, bino nyonso, na nsuka ya mokili.” Mose
atombolaki nyoka, mpe, moto nyonso oyo azalaki kotala, azalaki
kobikisama. Sikoyo, etalelaka oyo ozali koluka.
195 Nasila komona bato koya na mayangani, na mikolo ya nsuka
oyo, bakoki bobele kofanda na liyangani pene na miníti moko to
mibale. Yango nde nyonso oyo bakoki koyikela mpiko. Bomoni,
bakoki koyikela yango mpiko te.
196 Nakobosana ata moke te, nabanzi ete likambo oyo ekoyokisa
moto moko nsoni te, oyo auti na Iowa, ntango nasalaki
mayangani na Waterloo.
197 Ndeko Lee Vayle, azalaki awa na ntongo ya lelo. Nayebi te
soki azali awa na mpokwa oyo to te. Ozali awa, Lee? Azalaki

awa na ntongo. Iyo, na esika basalaka ba-bande, na nsima awa.
Malamu.
198 Ngai ná Ndeko Lee tosilaki kosala nyonso oyo tokokaki
kosala. Toleisi lisanga ya batei bilei ya ntongo, ya ofele,
kaka mpo baya mpo tosolola na bango. Ndeko Lee Vayle, na
ntembe te, azali moto ya mayele mingi mpe—mpe Molakisi na
Bonzambe, azuaki diplome na ye na ndenge esengeli. Na bongo,
namekaki kolobisa ye liboso na ba-Lutherien, ba-Presbiterien,
mpe bamosusu, kasi alobaki: “Te, bazali kozela ete yo ósala
yango.”
199 Ee, nakendeki kuna mpe nazuaki likomi na ngai, liboso na
batei yango, nsima na bango kosilisa kolia. Nazuaki motó ya
liteya na ngai: Nazángaki Kotosa Emononeli Ya Lola Te. Kaka
ntango nasilisaki kotanga Likomi, batei mibale batálánaki,
babimaki mpe bakendeki. Boye, ntango nabandaki koloba:
“Lokola Polo na eleko na ye, azalaki na lotomo ya ndenge
mosusu, sikoyo, atelemaki liboso na Agripa mpe alobaki ete
azangaki kotosa yango te,” pene na mibale to misato mosusu
batelemaki. Mpe ntango nakomaki na esika oyo nakokaki koloba
likambo moko na ntina na liteya yango, batikalaki kaka pene
na misato to minei, oyo bafandaki wana. Bango nyonso basilaki
kotelema mpe kokende.
200 Ntina na yango, yango oyo. Bamosusu bayaka na liyangani,
ntango bayoki nsango ya mopalanganisi Nsango-malamu moko,
elateli na ye nde ebendaka bato. Soki alataka lolenge ya bilamba
oyo esengeli te, bamosusu na bango…
201 Mokolo mosusu, nayokaki moto—moto moko ya psychologie
koloba; Molakisi Narramore, moto malamu, Moklisto, emisión
na ye elekaka na radio KAIR kuna, ntango nyonso. Alobaki:
“Mpo na koyeba ete moto abandi liboma, ezali ntango alati
bilamba te engebene na ezalela na ye.” Boyebi, kokokana na
lolenge oyo asengeli kobima na miso ya bato, wana nde elembo
ezalaki kotalisa ete abandi liboma.
202 Ee, na bongo, ngai nazalaka liboma bomoi na ngai
mobimba,mpo nalátaka ba-salopettempe nyonsowana, bomoni.
Boye, engebene na mosala na ngai, nasengeli kolata lokola
nganganzambe, na elobeli mosusu, mpo na—mpo na kozala
nganganzambe.
203 Nandimaka te ete Yesu azalaki kolata lokola nganganzambe.
Azalaki kolata lokola moto nyonso. Azalaki kotambola katikati
na bato, mpe ezalaki likambo ya molato te.
204 Kasi ezali kaka, bomoni, ndenge bato bakanisaka. Ezali
te…Bongo soki moto yango, to, nazali komituna nini molakisi
yango akokanisa mpo na yango, ntango mosakoli moko, na
Biblia, atindamaki kolongola bilamba na ye mpe kotambola
bolumbu na miso ya bato? Alingaki mpenza kozala moto ya
liboma lelo, boye te? Kasi Nzambe nde ayebisaki ye ásala bongo.

205 Mosusu asengelaki kolala na mopanzi moko sánza nkama
misato na ntuku minei, nabanzi, kolala na mopanzi na ye, na
mopanzi moko; na nsima abalukaki na mopanzi mosusu. Mpe
kolia nzungu ya madesu oyo asilaki kolamba kuna; asengelaki
kokende kotokisa biloko yango mpe kolamba, kosangisa yango,
mpe kolia yango na ntango nyonso wana; kosembola loboko,
kotóka na loboko mpe kolia, wana alali na mopanzi na ye, lokola
elembo. Bomoni?

206 Oh, bato bakoki mpenza kokende mosika na Liloba na
Nzambe. Batángaka mingi na lolenge ete kotánga na bango
ememaka bango mosika na Nzambe. Na ntango moto alobi ete
atángá mingi, nayebi wana ezali kotalisa ndenge akei mosika na
Nzambe; bomoni, diplome ya molakisi. Nazali koloba yango te
mpo na kotelemela Molakisi Vayle, mpo ye azali lolenge wana
te. Kasi, na momesano, soki moto azui diplome ya molakisi,
elingi bobele koloba, mpo na ngai, ete asili kokende mosika na
Nzambe, bomoni, loba bobele ete ákoka kokangama na Liloba
mpe na Nzambe.

207 Sikoyo, tomoni ete bamosusu bayáka koyoka lolenge yo
olobaka, ntango bayaka kotala. Soki olobeli lobiko na nzoto
kouta na Nzambe mpe Nkolo; soki moto akokani te na lolenge
ya moto oyo atángá mingi, bato bakokoka koyikela ye mpiko
te mpo na koyoka ye koloba maloba lokola “his’n, hain’t,”
[Ndeko Branham aselali elobeli ya Anglais ya Kentucky—Mok.]
mpe—mpe maloba lokola…Bango…Bango balobaka bongo te.
Bakanisaka ete oyo wana ezali kozala mosika na Nzambe.

208 Kasi nzokande Yesu azalaki koloba na elobeli ya pete
mpenza, na lolenge ete lelo, ezali kopesa mobulu mingi na
balakisi, mpo bango bazali koluka kolimbola yango kokokana
na mayele mpe elobeli ya eleko wana, nzokande ezalaki elobeli
ya balabala. Yango wana…

209 Ee, bokeseni ezali mingi mpenza ata awa na Etats-Unis na
biso! Uta na Floride, nabengaki na New York, mpe nasengelaki
kozua mwasi moko awa, mpe, na St. Louis, mpo na kolimbola
katikati na elengemwasi ya sudi ná elengemwasi ya nordi. Wana
ezali kotalisa ndenge bokeseni boni ezalaki mingi. Bomoni? Ya
solo mpenza.

210 Sikoyo, likambo ezali ete, bato balukaka biloko wana, ba-
lísikúlu, na esika ya Liloba. Liloba oyo ezali kotalisama polele
ezali ndanga ete Ezali solo. Bomoni, Liloba ezali kotalisama
polele! Bango bakotala Yango ata moke te. Osengeli kozala na
makanisi ya mayele ya bongó, koyeba, kokende na likindo mpo
na koyekola lolenge ya kogúmbama, lolenge ya kotelema na
esika moko, mpe nyonso wana. Oh, oyo wana ekokanga motei
mpema lokola ákufa, motei oyo atondisami na Molimo Mosanto.
Bomoni? Sikoyo, oyo wana ezali mayele ya bongó.

211 Mpe lolenge wana nde ekólo oyo mobimba esili kokóma.
Ekómi kondimela Klisto na mayele ya bongó. Yango nde oyo
bazali koluka. “Mpe soki Klisto azali kati na yo, osengeli kozala
moto atángá mingi, osengeli kozala moto ya mayele ya bongó,”
mpo oyo wana nde bakanisaka ete Klisto azali.
212 Mpembalamosusu, likambomosusu, bamisalelakamakanisi
na bango moko ya oyo Ye asengelaki kozala, likanisi na bango
moko, na esika ya kozua oyo Liloba elobaki. Ezali na lolenge
wana nde ntango batalaka, mpe bamonaka ata Yesu Ye moko,
bazangaka koyéba Ye. Basalaki yango na Mokolo ya Pantekote.
Basalaki yango ntango Azalaki kati na nzoto. Basalaki yango
ntango Azalaki na eliélo ya bibwele. Basalaki yango ntango
Azalaki na babalabala ya Yelusaleme. Basalaki yango ntango
Azalaki na ekulusu. Mpe Azalaki kokokisama ya Liloba yango.
Kasi, bango bakanisaki ete Masiya akokita na mwa nzela moko
uta na Lola, mpe nyonso mosusu wana, kasi bazalaki na libunga,
mpo ezalaki makanisi na bango ya mayele ya bongó. Kasi
bazangaki komona Ye, mpe bazalaki kotala Ye na miso boye.
Ezali mpe bongo lelo!
213 Omonaka nini ntango otalaka? Bamosusu batalaka mpo
na komona, ntango batalaka Ye, batalaka mpo na komona
mobandisi monene ya lingomba, moto na mayele ya bongó, moto
moko oyo akoki mpenza kosala endimeli oyo ekosala ete bato
nyonso bálanda endimeli yango, eloko moko ya ndenge wana.
Yango nde batalaka ntango bamonaka Ye.
214 Bamosusu batalaka mpo bámona lisapo moko, lokola Tata
Nowele, ntango batalaka. Batángaka Biblia, mpe balobaka: “Ah,
ezali likambo moko ya lisapo. Ezali na yango eloko oyo moto
akomaki. Yango nde, bango, mpo ntango bango…”Likanisi oyo
ozalaka na yango na Biblia, yango nde okanisaka mpo na Ye.
Bomoni?
215 Bamosusu batalaka mpo na komona bebé. Bamosusu
batalaka mpe bamonaka la—lapin to Pere Noel moko boye.
Bamosusu batalaka mpo bámona buku moko ya masolo, oyo
ezalaki mpo na lobi, kasi mpo na lelo te.

Kasi, motuna ezali, ozali komona nini ntango ozali kotala?
216 Mingi kati na bino, baoyo balobaka ete bazali na Molimo
Mosanto, botalaka mpe bomonaka moto ya mibale na bosato
bosantu. Na ntango oyo ekomami ata na Biblia te. Eloko ya
ndenge wana ezalaka te. Liloba oyo bosato bosantu ekomami
ata na Biblia te. Kasi, nzokande, ntango botalaka Yesu, bozuaka
Ye lokola moto ya misato to moto ya mibale na bosato bosantu,
yango nde ntina oyo bokendeke esika moko te.
217 Boyebi eloko nini Ye alobaki? “Nazali Nzambe, mpe mosusu
azali te libanda na Ngai.” Bomoni?
218 Etalelaka eloko oyo bozali kotala. Soki bolingi kotia mwa
mwana mobali ya mascot, mobange mobali moko ná mandefu,

mpe bongo na bongo; soki lolenge wana nde otalaka Yesu, lokola
moto oyo akeseni naNzambe, ozali kotalamabe. OzomonaYango
te.
219 Kalamingi te awa, nazalaki na ba-jumelle. Nazalaki komeka
kotala mwa bamboloko, to mboloko moko kuna na elanga. Mpe
mwana na ngai azalaki koluka kolakisa ngai yango, mpe ye azali
mwa elenge mpenza. Na boye alobaki: “Zua ba-jumelle, papa!
Mboloko yango, ye wana, kuna!”

Nalobaki: “Nakoki komona ye na miso na ngai ya mosuni.”
Alobaki: “Zua ba-jumelle oyo.”

220 Ntango natalaki, namonaki bamboloko pene na zomi,
kasi ba-jumelle yango esembolamaki malamu te. Ntango
nasembolaki yango malamu, nyonso zomi ekomaki kaka moko.
221 Mpe soki bosemboli makanisi na bino kokokana na Liloba
na Nzambe, bango misato bakokoma Moko. Bomoni? Kasi ba-
jumelle na bino ya mangomba elakisaka malamu te, ntango
bolukaka kokómisa Ye misato. Azali Moko. Bomoni?
222 Kasi etalelaka eloko oyo ozali kotala. Omonaka nini ntango
otalaka mpenza? Kobosana te, okoki komona Ye kaka soki
otali Ye na nzela ya Liloba. Okoki kotala Ye na nzela ya buku
moko te. Okoki kotala Ye na nzela ya endimeli te. Okomona
banzambe mibale to misato, mpe nyonso mosusu, na bindimeli
yango. Kasi bótala Ye na nzela ya Liloba, mpe bokomona ete
Azali “Emanuele, ‘Nzambe oyo akómi mosuni katikati na biso.’”
Alobaki: “Nazali Nzambe, mpe libanda na Ngai, mosusu azali
te.” Azali Nzambe.
223 Mokolo moko, Yisayamosakoli atalaki, mpe ntango amonaki
Yesu…Motó ya liteya na ngai ezali, “kotala Yesu.” Bóbongola
Miso Epai Na Yesu. Ntango Yisaya alongolaki miso na mokili,
mpo na komona Ye, alobaki: “Namoni Mopesi-toli, Nkolo na
Kimia, Nzambe na Nguya, Tata na Seko.” Yango nde Yisaya
amonaki ntango abongolaki miso.
224 Daniele, ntango moko, azalaki wana ntango amonaki
nsuka ya—ya bokonzi ya Mabota. Amonaki elilingi oyo
Nebukadanesala alotáká ndoto. Amonaki ndenge bokonzi
moko na moko ezalaki kolandana moko nsima na mosusu. Mpe
ntango atalaki mpo na komona nyonso oyo ekosalema na nsuka,
ntango amonaki Yesu, Azalaki “Libanga oyo elongwaki na
ngomba, na maboko te,” oyo eníkaki bokonzi ya Mabota.
225 Nebukadanesala abwakaki banamisato ya Baebele na libeke
na móto, baoyo bazalaki kondimela Nzambe mpe kotelema
ngwi na Liloba na Ye. Soki basengelaki kokufa mpo na
Yango, balingaki kotelema ngwi, ata bongo; ezalaki likambo
ya moke, kofukama na lolenge mosusu, mwa moke. Kasi
ntango abongolaki miso mpe amonaki Yesu, Azalaki “moto ya
minei” oyo azalaki na kati ya libeke na móto, yango ebatelaki

molunge nyonso mosika na basali na Ye ya botosi. Yango nde
Nebukadanesala amónáki.
226 Ezekiele abóngolaki miso mpo ámona Ye mokolo moko,
mpe Azalaki “Eyika moko na katikati ya eyika mosusu,” na
likoló, na kati ya mipepe. Azalaki Eteni ya katikati ya eyika,
esika ba-rayon nyonso ekanganaka na yango. Amen! Eyika
ya monene ezalaki kobaluka na kondima, kasi eyika ya moke
ezalaki kobaluka na Nguya ya Nkolo. Ye nde Moto oyo Ezekiele
amonaki ntango abongolaki miso.
227 Yoane Mobatisi abongolaki miso mokolo moko, mpe, ntango
asalaki bongo, amonaki Ebenga; mpe Mongongo moko, elobaki:
“Oyo azali Mwana naNgai ya bolingo, oyoNasepeli kofanda kati
na Ye.” Yango nde oyo amonaki. Na bongo, amonaki ete Yesu ná
Nzambe bazali kaka Moto moko, mpo Molimo ekitaki longwa
na Likoló lokola Ebenga, elobaki: “Oyo azali Mwana na Ngai
ya bolingo, oyo Nasepeli kofanda kati na Ye.” Yango nde oyo
amonaki. Bótala, Amitalisaka Ye moko ndenge wana.
228 Nowa, ntango abongolaki miso mpo na komona Ye, Nowa
amonaki kosambisama ya sembo ya Nzambe kokita likoló na
bato ya mokili oyo, baoyo baboyaki Liloba na Ye. Yango nde
Nowa alobaki, ntango abongolaki miso.
229 Mose, ntango abongolaki miso, amonaki mwa nzete kopela
móto. Likonzi na Móto moko Emikotisaki na kati ya mwa
nzete, mpe, ntango Mose apusanaki pembeni na Yango, Alobaki:
“Longola sapato na yo, mpamba te, ‘NAZALI.’” Sikoyo, soki
bopimi liloba yango: “NAZALI,” ezali eleko eleká, eleko
bebe, mpe eleko ekoya. “NAZALI,” Seko-na-seko! Bomoni?
“NAZALI,” amonaki “NAZALI.” Oyo wana nde amonaki na
mwa nzete ezali kopela móto.
230 Yisraele batalaki nyoka ya motáko oyo Mose asalaki, mpe
bamonaki mpasi ya Klisto mpo na kosambisama na ntina na
babeli, mpamba te toyebi ete nyoka ezalaki kolobela Bolimbisi.
231 Yesu azalaki Bolimbisi yango. “Ndenge Mose atombolaki
nyoka ya motako na lisobe, esengeli mpe Mwana na moto
atombwama,” na ntina moko wana. Bomoni? Mpo na nini?
Basalaki masumu, mpe bakómaki kobele; yango ezalaki mpo na
kolongola masumu na bango mpe bokono na bango. Mpe yango
nde ntina oyo “Yesu azokisamaki mpo na masumu na biso; na
mapipi na Ye biso tobikisamaki.” Soki bolongoli kati na Klisto
lobiko na nzoto uta na Nzambe, bokati katikati Bolimbisi, na
biteni mibale. Bomoni?
232 Omonaka nini kati na Ye ntango otalaka? Omonaka yango?
Omonaka ete: “Azokisamaki mpo na masumu na biso; na mapipi
na Ye biso tobikisamaki”? Ntango obongolaka miso, okoki
komona yango, to omonaka kaka ngámbo moko ya Bolimbisi
yango? Okoki komona ngámbo na yango nyonso mibale, ntango
otalaka?

Soki otali yango na nzela na endimeli, bakoyebisa yo:
“Mikolo ya lobiko na nzoto esíli koleka.”

Kasi soki otali yango na nzela na Liloba, okomona ete: “Azali
ndenge moko lobi, lelo, mpe libela.” Bomoni?
233 Bayekoli babongolaki miso epai na Ye, ntango bazalaki na
kati ya mbu oyo etombokaki, mpe bamonaki lisungi kaka moko
oyo ekokaki kosunga bango, koyáká.
234 Malata abongolaki miso epai na Ye na ntango ya matánga,
mpe amonaki ete Azali “lisekwa mpe Bomoi.” Amen! Na ntango
ya matánga, Malata amonaki, ntango atalaki Ye…Aboyamaki
na bato ya libota na ye; Aboyamaki; kutu ye mwasi atindaki
maloba bábengisa Ye, kasi Ayaki epai ya ndeko na ye ya mobali
te. Kasi sukasuka, ntango Ayaki, ye akendeki mpe amibwakaki
na nsé mpo ákoka kotala Ye, amonaki ete Azalaki “lisekwa mpe
Bomoi.” Amen!
235 Yailo mpe asalaki likambo yango moko, mondimi ya nkukú;
mwa Presbiterien, Metodiste, Batiste, oyo asilaki mpenza
kondima, kasi akokaki koya te, mpo denomination na bango
ezalaki kopekisa ye, mpo bakokaki kobengana ye na bondeko.
Kasi mwana-mwasi na ye bobele moko ya moke akomaki
kobunda na liwa, mpe asengelaki kokende. Kasi ntango amonaki
Ye, amonaki ete Azalaki lisekwa mpe Bomoi.
236 Ntango abengisaki Ye, moto moko ayaki mbangu mpe
alobaki: “Kotungisa Molakisi te, mpo mwana-mwasi yango
asili kokufa.” Ye…Mpe mwa motema na ye elingaki mpenza
kokatswa.
237 Kasi Alobaki: “Nalobaki te ete: ‘Soki ondimi kaka, okomona
Nkembo na Nzambe’?” Yailo amonaki ete Akokaki kosekwisa
bakufi, ntango atalaki Yesu.
238 Bato na nzala babóngolaki miso epai na Ye, mpe bamonaki
bilei oyo epesaka makasi na nzoto mpo na bomoi. Oyo wana
ezalaki ya nzoto. Bato na nzala, ya molimo, bakoki kobongola
miso epai na Ye mpe komona ete Azali Lipa ya Bomoi.
239 Moyibi pene na liwa atalaki mpo ámona oyo akokaki
komona, mpe amonaki, kati na Yesu, bolimbisi na ye. “Kanisa
ngai, Nkolo, ntango Okoya na Bokonzi na Yo.” Yesu alobaki:
“Lelo okozala elongo na Ngai na paradiso.” Yango nde oyo ye
amonaki na ngonga ya liwa na ye.
240 Babeli babóngolaki miso epai na Ye, mpe bamonakiMobikisi
na nzoto. Bakufi miso batalaki, mpe bakokaki komona.

Etalelaka oyo ozali kotala sikoyo. Ozali kotala nini?
241 Petelo ná Natanaele batalaki, mpe bamonaki Liloba
elakamaki na mosakoli na bango, Mose, kotalisama polele.
“Nkolo Nzambe na bino akotelemisaMosakoli moko lokola ngai,
mpe bato bakokangama na Ye. Mpe baoyo nyonso bakoboya

kondimela Ye, mpe koyoka Mosakoli yango, bakolongolama kati
na bato.”
242 Mpe ntango Petelo ayaki Liboso na Ye, Yesu alobaki:
“Nkombo na yo Simona, ozali mwana na Yona.” Ayebaki na
mbala moko, ntango abongolaki miso mbala ya liboso epai
na Yesu, ete ezalaki kokokisama ya makambo oyo Liloba na
Nzambe elobaki ete Akozala. Amen.
243 Nazali komituna soki bomonaki likambo yangomoko ntango
botalaki Ye mbala ya liboso? Nazali komituna soki Liloba
lilakamaki ezali komitalisa Yango moko epai na yo ntango
otalaki Ye?
244 Natanaele, kaka ntango ayaki Liboso na Yesu, na mwa
ntembe moke…Tomoni ete Filipo moto akendeki koyebisa ye:
“Yaka komona Moto oyo biso tomoni.”

Mpe Natanaele ayaki, mpe alobaki: “Ye azali Nani?”
Alobaki: “Ntango mosusu ezali oyo kuna, ye oyo azali

kobondela mpo na babeli.”
245 Apasolaki nzela kati na bato ebele kino ákoka komona Ye.
Mpe ntango atalaki, Yesu alobaki: “Tala Moyisraele oyo kati na
ye bokosi ezali te.”

Alobaki: “Lábi, ntango nini Oyebaki ngai?”
246 Alobaki: “Liboso Filipo ábenga yo, ntango ozalaki na nse ya
nzete, Namonaki yo.”
247 Bongo Natanaele amonaki eloko nini? Amonaki ete wana
ezalakiMokonzi yaYisraele. Alobaki: “OzaliMwana naNzambe.
Ozali Mokonzi ya Yisraele.” Yango nde oyo ye amonaki ntango
atalaki. Azuaki ndimbola ya Likomi, oyo engengisamaki liboso
na ye. Amonaki yango, Likomi moko oyo Mose, mosakoli
mopakolami alobáká: “Akozala Mosakoli lokola ngai.”
248 Mwasi wana na libulu ya mai, atalaki ntango moko, mpe
amonaki eloko nini? Alobaki yango na engumba. Alobaki: “Boya
komona Moto oyo Ayebisi ngai makambo oyo nasálá. Ye azali
mpenza Masiya yango te?” Ntango atalaki Yesu Klisto mbala ya
liboso, amonaki Masiya.
249 Bato bakoki kotala eloko yango moko lelo, mpe kobenga
Yango “botangi makanisi.” Bakobenga Yango “makambo ya
milimo.” Bakobenga Yango na nkombo nyonso ya milimo mabe
oyo bakoki kobenga Yango, mpo bayebi te eloko oyo bazali
koluka. Amen. Bazali kosósola te. Bazali koluka endimeli. Bazali
koluka moto ya mayele mingi, oyo akotia lingomba na molongo.
Bazali koluka kobakisa bandimi, kasi bazali kozanga komona
mopambolami Nkolo Yesu Klisto kati na Liloba na Ye litalisami.
Ya solo.
250 Etalelaka likambo oyo ozoluka. Soki ozali koluka
kokokisama ya elaka ya lelo, okomona yango. Kasi, soki

ozali koluka mwa mayele ya bongó, to eloko moko oyo balukaka
ntango nyonso, mobandisi monene moko boye, historien moko
boye, moto mosusu, eloko mosusu, okozanga komona Yango.
Kasi soki otali Ye na nzela ya Liloba, Liloba elobaka Nani Ye
azali.
251 Abetaki móndengé ná bato ya eleko na Ye ete básala ndenge
moko. Bakokaki komona Ye te. Alobaki: “Bino bakufi miso,
bakambi ya bakufi miso. Bozoloba ete Mose azali mosakoli
na bino. Soki bóyebaka Mose, bolingaki koyeba Ngai. Mose
akomaki na ntina na Ngai.” Kasi bakufaki mpenza miso, mpo na
komona Yango. Bazali kotala Yango na miso boye, kasi bakufi
mpenza miso, mpo na komona Yango.
252 Nazolandela “pole ya lokuta,” wana na ntongo oyo, mpo na
miníti moke, bomoni. Bazali kotala, kasi bayebi te eloko oyo
bazali koluka, mpo bazali na likanisi ya mabe ya eloko oyo
bazoluka komona. Ndenge nini okoyeba nini olingi komona, soki
oyebaki te eloko nini ozali koluka?
253 Ndenge nini okoki kokende kolukambuma ya citrouille, soki
otikálá komóna moko te, mpe otikálá koyóka na ntina na moko
te? Ndenge nini okoki kokende koluka mbuma ya pastèque, soki
otikálá koyeba te eloko ya ndenge wana ezalaka, mpe lolenge
na yango? Ee, okoki komona mbuma ya baquet, mpe okanisi ete
ezali mbuma ya pastèque. Okoki komona eloko mosusu, okoki
komona bloc moko, mpe okanisi ete ezali mbuma ya pastèque.
254 Kasi osengeli koyeba eloko oyo ozali koluka. Mpe nzela
bobele moko okotikáláká koyeba eloko oyo okolinga ko, eloko
oyo ozali koluka; soki ozali koluka Yesu, okotala Liloba, mpo
Azali Liloba. “Yango nde Etatolaka mpo na Ngai. Bolukaluka
kati na Makomi.”
255 “Bolobaka ete bozali…bondimelaka basakoli, kasi bozali
bana ya tata na bino zabolo. Batata na bino, ndenge bolobaka;
ntango Nzambe azalaki kotindela bango basakoli, azalaki
kotia bango na nkunda. Ba—bazalaki koboma basakoli yango.
Basakoli nyonso oyo bazalaki koya,” Yesu alobaki, “nani kati na
bango batata na bino babomaki te na mabanga? Mpe bokosala
misala ya tata na bino.” Amen! Bayengebene, basantu, bato oyo
bokoki kolakisa bango mosapi te, nzokande Ye abengaki bango
“banyoka mpe milimo mabe.” Bomoni?
256 Bozali koluka nini? Soki bozali koluka mosantu moko boye?
Bato mosusu bakanisaka ete, lokola Molimo Mosanto asalaki
mosala na nzela na yo, osengeli kozala mosanto monene, oyo
atambolaka kozanga ata…Oyo wana ezali Molimo Mosanto te.
Nzambe asalaka na nzela na banje ndenge wana te, to banje ya
maloba. Nzambe asalaka na nzela na bato. Biblia elobi: “Eliya
azalaki moto na bamposa lokola biso,” kasi okokaki kozala
elongo na ye te ózanga komona Yesu.

257 Petelo ná Yoane, na ekuke ebengami Kitoko. Ntango
bakangaki bango kuna, mpo bautaki kobikisa mobali wana,
“bato bamonaki ete bazalaki bayinga, bato batángá te, kasi
bamonaki mpe ete bazaláká elongo ná Yesu,” bomoni, mpo
Bomoi na Ye ezalaki komonana na nzela na bango.

Sikoyo, etalelaka eloko oyo ozali koluka.
258 Mwasi yango asíláká kotánga Biblia. Ayebaki ete Masiya
moko azali koya, mpe ayebaki eloko nini Masiya yango akosala.
Mpe na ntango kaka Yesu alobaki na ye: “Pésa ngai mai ya
komela.”

Alobaki: “Ezali momesano te.” Azali kaka Moto lokola bato
nyonso.
259 Sikoyo, soki Áfandaka wana ná kitambala ya monene, mpe
Alati biloko ya motuya, lokola—lokola mosanto moko boye, ee,
mwasi yango alingaki koloba: “Ee, tala nganganzambe,” mpe
aleki na ye. To: “Tala lábi moko boye,” mpe alekaki na ye.
260 Motei, to eloko moko ya ndenge wana; namonaki moto moko
ayaki kolia, lelo, esika nakendeki kolia. Moto yango akotaki,
a—alataki bikulusu ebele ná biloko ya ndenge na ndenge; ezali
malamu mbala mosusu, ndenge bato yango bazalaka na yango.
Ngai nakanisi osengeli nde kobikela bomoi. Ozali na ntina ya
kolata bilamba mingi ya banganganzambe te, mpo na kotalisa
oyo yo ozali. Mbala mosusu bamelaka masanga, mpe babikaka
mabe mpenza, mpe bamelaka makaya, mpe nyonso wana,
basengeli kolata bilamba ya banganganzambe mpo báyeba ata
soki bazali batei to te. Ya solo.
261 Bóyoka, bilamba ya banganganzambe oyo moto asengeli
kolata ezali libatisi ya Molimo Mosanto. Yango nde ekotalisa ete
ozalaka elongo ná Yesu! Ya solo.
262 Sikoyo, tomoni ete etalelaka eloko oyo ozali koluka. Moto
oyo alati malamu, na bopeto, ná kitambala ya lolengemoko boye;
bokomona Ye ata moke te, mpo Ye azalaki kakaMoto lokola bato
nyonso. Nzambe asalaka na moto. Yesu azalaki Moto; Nzambe
azalaki kati na Moto, mpe Azalaki Nzambe.
263 Sikoyo, tomoni ete mwasi yango, ntango amonaki elembo
ya kokamwa wana, ete Akokaki koyebisa ye mabe oyo asíláká
kosala, to oyo ezalaki na motema na ye, ayebaki kaka na ntango
yango ete wana ezalaki Masiya. Boye, ntango atalaki Yesu,
amonaki Masiya.
264 Masiya, misala ya Masiya ezalaki nini? Alingaki koyeba
sekelé yamitema. Bososoli yangomalamu? Nazali komituna soki
bokososola. Soki ozalaki koluka Ye, na mpokwa oyo, olingaki
koluka nini? Alingaki kozala ndenge moko. Masiya azali Liloba,
Liloba! Mpe Biblia elobi, na Baebele mokapo ya 4, ete “Liloba
naNzambe ezali na bomoimpe na nguya kolekamopangamopeli

ya mino mibale, ekataka kino kokabola mokuwa, mpe esósolaka
makanisi oyo ezali na motema.”

265 Mpe ntango ayebaki ete Masiya asengelaki kozala Liloba
oyo etalisami, mpe Akokaki koyebisa ye makambo oyo ezalaki
kotambola te ná ye, ayebaki ete oyowana ezalakiMasiya. Ezali te
ndenge Ye alati, ezalai te na mayele boni ya kelasi Ye azalaki na
yango; kasi, na elembo oyo Alakisaki ye, AzalakiMasiya. Ntango
amonaki Yesu, amonaki Masiya; Nzambe kati na Moto, ndenge
elakamaki mpo na eleko wana epakolami.

266 Kasi boyebi nini? Bato mingi, na bileko yango moko oyo
nalobelaki, batikálá komona likambo wana te. Mingi kati na
bango bamonaki yango te. Ndenge moko lelo. Mingi bayebaki
Mose te. Mingi bayebaki Eliya te. Mingi bayeb-…Batikálá
koyeba bango te kino basila kokende, bongo nde bayebaki yango.

267 Mozangi-kondima amonaki kaka, na mikolo ya Nowa,
mozangi-kondima azalaki kotala nini? Nayebisi bino oyo
mondimi amonaki, sikoyo tótala oyo mozangi-kondima
amonaki. Na mikolo ya Nowa, bazangi-kondima bamonaki—
bamonaki nini, na eleko wana, ntango batalaki? Bamonaki
“fanatiki moko, oyo azalaki kosala bisala-sala mpo na kotonga
masuwa moko boye.” Yango nde nyonso oyo bamonaki.
“Mobange moko ya liboma, ná mandefu milai ya mpembe,
motó eningáná ye, atelemelaka bolukiluki mpe ndanga ya
science, alobaki: ‘Mai ezali kuna na likoló.’ Ee, mwa mobange
mobali yango!” Bazalaki koyokela ye mawa. “Bolanda ye te;
ye, kala mingi te, ekoyebana ete azalaka na liboma. Abungisi
makanisi na ye.”

268 Kasi azalaki na Liloba ya Nkolo. Azalaki kokóba kotonga
yango, mpe Nzambe azalaki kolakisa ndanga ete mpela ezalaki
koya. Ezalaki elembo mpo na bango. Baoyo bandimaki lisolo ya
Nowa te batelenganaki na kati ya molili, mpe basukaki na liwa,
na kati ya mai, mpe nkunda ya lifelo.

269 Fálo atalaki mokolomoko. Amonaki nini, Fálo amonaki nini?
Amonaki “fanatiki moko, mosakoli ya lokuta, ná bato mingi
oyo bazalaki kokanisa ete bakangolami.” Yango nde nyonso oyo
amonaki; mopakoli-potopóto, moómbo oyo atelemaki kati na
bato, mpe oyo azalaki komibenga motindami ya Nzambe mpo na
kosala bikamwa. Ee, bazalaki kokanisa ete mobali yango asilaki
kobungisa…Alobaki: “Tala, botika ye ná liboma na ye. Ako…
Bakotatola ete azali na ‘liboma,’ kala mingi te.”

270 Kasi azalaki na YANGO ELOBI NKOLO. Bandimi, Alona,
Yosua, ná mingi kati na bango, bamonaki Nzambe kati na
Mose. Mpe Mose azalaki kosala misala ya Nzambe, yango wana
bayebaki ete Nzambe azalaki kati na ye. Batalaki mpe bamonaki
Nzambe kati na Mose.

271 Mozui atalaki mpe amonaki mpenza Nani Ye azalaki.
Bomoni? Kasi aboyaki kolanda Ye, mpo alingaki biloko ya
mokili, mingi mpenza, akokaki kolanda Yesu te.
272 Bazui boni bakoyoka bande oyo, bato ya lolenge wana!
Bazali na tina te ntango nyonso ya kozala kaka bazui na mbongo
te; te, okoki kozala mozui na bilulela, mozui na bisengo ya
bomoi oyo. Mibali boni, bilenge basi boni, mpe bilenge mibali
boni, bakoboya kokabwana na lokumu na bango, ya basi oyo
balingaka mibali, to ya Ricky moko boye, ná banjo to nzenze
na ye, ya kokende na biyenga, kobina rock-and-roll, to mabina
moko boye, oyo ayebi kobina! Bato boni kati na bango bakolinga
kobatela bozui ya lokumu na bango, mpe bakoboya, nzokande
bafandaka mpenza na mayangani mpe bamonaka Loboko na
Nzambe kosala mpe kotatola Liloba na Ye! Mingi mpenza
bakosala bongo!
273 Aponaki denomination na ye. Akokaki kobika na yango.
“Yesu azalaki fanatiki,” mpo na denomination na ye. Boye,
asengelaki, to kondima oyo Yesu alobaki, to asengelaki
kondima…
274 Mpo na nini akendeki te epai ya nganganzambe na ye,
koloba: “Nakoki kosala nini mpo názwa Bomoi na Seko?”
Ayebaki ete nganganzambe ayebaki eloko moko te na ntina na
Yango.

Boye, ayaki epai na Yesu,mpe alobaki: “Nakoki kosala nini?”
275 Yesu alobaki: “Tósá mibeko.” Azongiselaki ye yango na
mbala moko.

Alobaki: “Nasalaka yango.”
276 Alobaki: “Tósá mibeko.” Na bongo, azalaki kaka na Bomoi
na Seko te, mpe ayebaki ete azalaki na yango te. Okoki kotosa
mibeko nyonso, kasi ozui naino Bomoi na Seko te.
277 Bongo Yesu alobaki: “Sikoyo soki olingi kosala oyo ezali
sembo, kende koteka oyo ozali na yango, mpe kabela yango
babola. Yaka, landa Ngai.”
278 Kasi wana elekelaki ye. Bomoni? Tomoni ete atalaki mpe
amonaki Nani Ye azalaki, kasi, ata bongo, aboyaki kondima
yango. Mpe, kotala oyo elandaki, azalaki na lifelo, atombolaki
miso mpe amonaki Lazare na ntolo ya Abraham.
279 Pilate atalaki, mokolo moko, ntango bayaki na Ye. Atikálá
komona Ye liboso te. Bakangaki Ye maboko; makila ezalaki
kotanga Ye na mokongo; motole ya nzube na motó na Ye. Pilata
atalaki, mpe andimisamaki.
280 Mpamba te, mpunda moko eyaki mbangu, mpe mobuti-
mpundamoko akitaki, ayaki mbangumpe alobaki: “Tala, mwasi
na yo atindeli yo mokanda.”

281 Atalaki yango, mwasi na ye alobaki: “Pilata, mobali na ngai
ya bolingo, kozala na likambo moko te ná Moyengebene wana,
mpo lelo naniokwami mingi na ndoto mpo na Ye.”
282 Azalaki kolenga. Mabolongo na ye ezalaki kotutana. Mpe
alobaki: “Soki Ozali Mwana na Nzambe, soki Ozali Mokonzi,
mpo na nini Olobi yango polele te? Ozali Mokonzi ya Yisraele?”

Alobaki: “Olobi yango.”
Alobaki: “Yebisa biso bosolo.”

283 Alobaki: “Nabótámá mpo na likambo oyo.” Mpe Pilata
akamwaki. A…
284 Bato nyonso, bazalaki kosenga mpe kolela na makolo na ye.
Alobaki: “Nazali na bokonzi ya koboma Yo, to nazali na bokonzi
ya kotika Yo.”
285 Alobaki: “Ozali na bokonzi moko te, soki epesameli yo na
Tata na Ngai te.” Fiuu!
286 Misie, andimisamaki ete Azali koleka moto. Andimisamaki
mpenza ete Azali koleka moto. Na ntembe te, andimisamaki.
Kasi (nini?) politiki ná lokumu na ye ezalaki monene mingi.
Bomoni, aboyaki Ye. Lokumu na Ye ezalaki monene mingi.
Politiki, lopete na ye na bomoi, ezalaki monene mingi, akokaki
kondima fanatiki oyo te.
287 Nazali komituna soki ba-Pilate boni bakoyoka yango, ete
lopete na yo na kati ya denomination moko boye ekozala monene
mingi, mpo na koyamba Nkolo Yesu ya solosolo, na esika oyo
Azali lelo.

Sodá ya Roma, na ekulusu, atalaki Yesu.
288 Nsima namokili koyokamawamonene, eninganaki mingi na
lolenge ete mabanga epikwamaki na bangomba. Mpemoi eláláki
na katikati ya mokolo, mpe molili ekotaki. Minzoto ebimaki te
mpo na kopesa pole na yango. Mpe mabelé epasukaki, mabanga
epumbwaki mpe mabelé eninganaki. Mpe mikalikali epelaki-
pelaki na likoló; mpe ridó ya tempelo epasukaki longwa na likolo
kino na nsé. Mpe, bato bazalaki kokima mpe koganga, bazalaki
koyeba te eloko nini eutaki kosalema.
289 Mpe soda Ya Roma oyo asungaki mpo na kotobola Ye bansete
kuna, atobolaki Ye motema na likonga, bongo atalaki, kasi
ntango esilaki koleka. Atalaki mpe andimaki, kasi ntango esilaki
koleka mpo ándima. Oyo autaki kosala ekataki etumbu na ye
mpo na libela; autaki kotobola motema yaMobikisi namopanga.
Ntango esilaki koleka.
290 Nazali komituna soki Baroma boni basili kosala likambo
yango moko lelo, mpe bakosala likambo yango moko. Okoki
kotala, mokolo moko, kasi ntango mosusu ntango ya kotala
ekosila koleka. Bato mingi lelo bakoya na mokolo yango mpe
bakozala lokola ye. Bayebaki.

291 Ndeko Wood oyo; lobi eleki. Nazali koloba yango kaka
mpo elongobani na Liteya oyo. Awa na Kompani ya Slider,
Mokatoliko moko ya Roma azalaki kuna. Ye akendeki kozua
mwabeton kuna,mpo na losambo oyo, nsima na yango, ayebisaki
ye esika alingaki kotia yango. Mokatoliko ya Roma yango
alobaki: “Ezali nde Ndeko Branham?”

“Iyo.”
292 Alobaki: “Nakoloba likambo moko; ntango abondelaka,
Nzambe ayanolaka.” Bomoni?
293 Na bongo, namitunaka, lokola bayebi yango, komona
kotatolama oyo, ete ezali mpenza Nsango-malamu, ngai te; moto
nyonso oyo atalisaka Klisto. Tozali kolobela nde Liloba, moto te.
294 Nazali koluka koloba nini? Ezali boye, ete, bazali komona
malamu ndenge Liloba ezali kotatolama, lokola Pilate ná
bamosusu, lokola sodá ya Roma, kasi bokozela kino ntango
ya kosala likambo ekosíla koleka? Asengelaki kobalola likonga
yango na ngámbo na ye. Bikuke ekokangama, ndenge esalemaki
na mikolo ya Nowa, nsima na yango, ntango ekosila koleka.
Okoki kolamuka na ntongo moko, mpe koloba: “Nakomi na
mposa ya kobima na mbindo oyo.” Kozela ntango molai koleka
te. Malamu ótala mpo óbika sikoyo.
295 Luther alongolaki miso na denomination ya Katoliko.
Amonaki nini? Likonzi naMóto. Amonaki lingomba ya bonsomi.
296 Wesley alongolaki miso na denomination ya ba-Anglican.
Amonaki likambo yango moko.
297 Ba-Pantekotiste balongolaki miso na ba-denominations
nyonso. Mpe bakómaki nini? Libota monene ya nguya.
298 Moko na moko na yango esalaki nini? Ntango babandisi,
Luther, Wesley, ná bamosusu, ntango babongolaki miso mpe
bamonaki oyo bamonaki, mpe babandaki kobima; bana na
bango, oyo bayaki nsima na bango, babwakaki miso na nsima,
esika bautáká, na denomination yango mpe bazongisaki etonga
ya bato yango na kati ya mobulungano moko oyo babimaki na
yango.
299 Bozali kotala nini? Babandisi batalaka malamu. Kasi bato
oyo balandaki bango babwakaki miso na nsima, na makambo
oyo babandisi babimáká na yango, mpe basalaki mpenza
makambo oyo babandisi batelemelaki; mopakolami ya Nzambe.
300 Boyebi, nasengeli kosala noki-noki, mpo nazali na molongo
ya mabondeli, nsima na oyo, mpe nayebi mingi kati na bino
basengeli kosala mobembo.
301 Mokolo moko ngai mpe natalaki. Namonaki Liloba ekomaki
mosuni. Namonaki Alifa mpe Omega. Namonaki ata moke te
misato, minei, to mitano; Namonaki Moko. Namonaki Ye lokola
Mobikisi na ngai. Namonaki Ye, Liloba. Namonaki Ye, Pole.
Namonaki Ye, Nzambe na Nguya. Namonaki Nzambe kati na

Ye. Namonaki Likonzi na Móto. Namonaki, kati na Ye, mpenza
likambo oyo Biblia elobaki ete Azalaki. Namonaki ete Azalaki
Alifa mpe Omega, ete Azalaki Likonzi naMóto. Azalaki motindo
moko lobi, lelo, mpe libela. Namonaki ete Likonzi na Móto
elobaki, na Yoane ete: “Bozali na Ye oyo ezangaka te.” Ndenge
alobaki kuna na Yoane: “Mpe Bozali na Ye oyo ezangaka te
ekotika yo ata moke te.” Ndeko, likanisi na ngai na mpokwa oyo,
tosengeli koyemba loyembo yango:

Tála mpe bíka, ndeko na ngai, bika!
Bóngola miso epai na Yesu sikoyo mpe bíka;
Mpo ekomami na Liloba na Ye, aleluya!
Ete osengeli bobele “kotala mpe kobika.”

302 Tala! Ozali komona nini? Ozali komona kokangolama? Ozali
komona oyo Ye azali? Tala na nzela na Liloba mpe móná oyo
Ye azalaki, na nsima, tálá na nzela na Liloba yango moko mpo
ómona ete Azali ndenge moko lelo, ndenge Azalaki na eleko
wana. Ye nde bosolo ya nyoka na motáko oyo ezalaki na lisobe,
mpo na ntina yango moko, lisumu mpe bokono.
303 Yudasi atalaki, mokolo moko. Mpe ntango atalaki, na nsima
na ye kotala Ye malamu mpenza…Liboso na yango, azalaki
kaka kotala ebombelo ya mbongo, engongolo ya mbongo oyo
bazalaki na yango. Kasi mokolo moko, ntango atalaki mpe
amonaki Yesu, boyebi nini amonaki? Amonaki ete akweisamaki.
Amonaki ete alongobanaki te mpo na kobika, mpe amitiaki
nsinga na kingo.
304 Na ntongo moko, moko na bantongo ya nkembo koleka na
makambo nyonso esálémá na ntango.Mpo na kosukisa, nakoloba
boye. Likambo moko ezali kosalema na Yelusaleme, mpe, na
mbala moko, mapinga moko ya basoda bayaki wana, na—na
boloko. Nazali koyoka makelele ya—ya minyololo; nazali koyoka
ndenge bazali kobenda likonga na balabala.
305 Nani azali na kati kuna? Barabas. Abongami mpo na kokufa.
Azali moyibi. Azali na ntina moko te. Azali moyibi. Azali
mobomi. Etikali moke ákufa.
306 Na mbala moko, alobaki: “Ee, esili mpo na ngai. Bakoboma
ngai na ntongo oyo.”
307 Na mbala moko, sinzili afungoli ekuke: “Bima, Barabas.”

Abimaki mpe alobaki: “Ee, nabanzi ete nsuka na ngai yango
oyo.”

Alobaki: “Barabas, okomi nsomi mpenza.”
“Nini? Nakomi nini? Nakomi…”
“Nsomi na mobimba! Okomi nsomi,” nalobi.
Alobaki: “Ndenge nini nakoki kokoma nsomi?”

308 Alobaki: “Ee, yaka awa, Barabas, tómbolamiso kuna. Omoni
Moto oyo azali kokufa likoló kuna? Ye moto azuaki esika na yo.”

309 Nazali komituna soki biso nyonso, na mpokwa oyo, tokoki
kotala mpo tómona oyo Barabas amonaki, moto moko azuaki
esika na biso? “Azokisamaki mpo namasumu na biso, Atutamaki
mpo na masumu na biso ya nko. Etumbu oyo epesi biso
kimia ezalaki likoló na Ye; mpe na mapipi na Ye nde,”
ngai nabikisamaki, bino bobikisamaki. Nazali komituna soki
biso, baoyo tokweisami, baoyo tosengelaki kozala na bokono,
tokoki komona, kati na Ye, kokangolama na biso? Bino baoyo
bosengelaki kokende na lifelo; bómona, kati na Ye, bonsomi na
bino, ndingisa na bino ya kokota na Lola. Nazali komituna soki
bozali komona oyo Barabas amonaki mokolo yango?
310 Alobaki: “Nsima na mwa ntango, bamokili bakomona Ngai
lisusu te, kasi bino bokomona Ngai.” Oh, lingomba! Na bongo,
soki Alobaki: “Bokomona Ngai,” ezali kotalisa ete bokoki lisusu
kotala. “Bokomona Ngai, mpamba te Nakozala elongo ná bino,
ata kati na bino, kino na nsuka ya mokili.” Ntango nini? Bozali
komona Ye ndenge nini? Na Liloba. Azali Liloba. Bótala Liloba
mpe bómona elaka,mpoAzali ndengemoko lobi, lelo,mpe libela.
311 Oyo Ye azalaki ntango Azalaki kotambola na Galilai, Azali
ndenge moko na mpokwa oyo, na Jeffersonville, Azali ndenge
moko na Branham Tabernacle. Eloko nini bozali kotala mpo na
komona, mobandisi to moto ya denomination? Bokomona yango
ata moke te kati na Yesu. Bozali nde kotala mpo na komona
nganganzambe monene moko boye? Bokomona yango ata moke
te kati na Yesu. Te. Ndenge nini bamonaka Yesu? Na nzela ya
Liloba na Nzambe oyo ezali kotalisama polele, mpo Azalaki
Liloba na Nzambe oyo etalisamaki polele. Ndenge Azalaki na
eleko wana, Azali bongo na mpokwa oyo, mpe Akozala bongo
libela.
312 Tógúmba mitó mwa moke. Nakokata yango mokuse mwa
moke.
313 Nkolo Yesu, oyo nde libondeli na ngai, tika ete nálongola
miso na mitungisi ya bomoi. Nkolo, na—nayebi ete tozali bobele
bato lokola bato nyonso, totángá te. Tozali na biloko mingi ya
mokili oyo te, kasi tolingi Yo, Nkolo.
314 Mpe nazali koloba mpo na bato oyo. Balingaki kofanda na
esika ya boye te, kofinana, kotutana, na kati ya ebele ya bato;
mpe kofanda, kozika, na—na molunge; to kokangama na malili,
mpe kotelema na…mpe bayaka ná bana na bango, bato na
bokono mpe na mpasi, bayaka zingazinga; soki bayaka awa mpo
na komona eloko mosusu libanda na Yo. Bato yango, Nkolo,
balingaki ata moke te koya mpo na komona moto. Bato bazali
mingi na balabala; bango nyonso bazali komonana ndengemoko.
315 Kasi bayei mpo na komona Moto yango, Moto na Nzambe
yango, Yesu ya Nazarete yango na nzoto, oyo azali Nzambe.
Sikoyo, Tata, Oyebisaki biso ete: “Nsima na ntango moke,
bamokili bakomona Yo lisusu te,” ata batali ndenge nini,

bakomona Yango ata moke te. Kasi Olobaki: “Bino bokomona
Ngai,” bandimi ya solo, “mpo Nakozala elongo na bino, ata
na kati na bino, kino na nsuka ya mokili.” Olakaki biso ete
soki totali, tokomona. Mpe nabondeli, na mpokwa oyo, ete
Ókokisa lisusu Likomi yango mpo na biso na mpokwa oyo, mpo
tókoka kotala mpe komona Yesu komitalisáká epai na biso, na
lolenge moko oyo Asalaka ntango nyonso, kokokisa Liloba na
Ye, kobanda sikoyo, Nkolo.
316 Mpe nalobaki likambo moko, liboso na yango, mpe nalobaki
makambo yango uta na motema na ngai mpenza, na ntina na ba-
Pull, ndengeOyebisaki ngai. Sikoyo, ata emonani lokola likambo
ya kokamwandenge nini, soki tokoki bobele kolamusa lisosoli na
biso ya kati, mpo tómona ete makambo yango ekokaki kolobama
liboso te, na kobonga be, nyonso yango ezali, loba bobele soki
euti na Nzambe.
317 Ndenge nini tokokaki komona likambo ya Liboso kosalema?
Ndenge nini oyo ya Mibale ekokaki kosalema? Ndenge nini oyo
ya Misato ekokaki kosalema? Ndenge nini tokokaki kotelema
awa, basanza ebele liboso ekokisama, mpe kolobela likambo oyo
ekosalema na Tucson? Mpe ekofungola Bilembo Nsambo, ete
ekozongisa libombami, mpe ekomonisa makambo ya Nzambe
oyo ebómbámá, makambo oyo ebómbámá banda ebandeli
ya ntango. Mpe komona yango etatolami, endimisami, mpe
etalisami polele na science!
318 Nkolo, Yo nde ebombamelo mpe makasi na biso. Yo nde
nyonso oyo tozali na yango. Mpe natondi Yo, ndenge, Nkolo,
nazali eteni ya nkita na Yo monene. Natondi Yo, ndenge nazali
enama ya Nzoto na Yo, elongo ná bato mingi oyo bazali awa, oyo
bazali binama ya Nzoto yango, bato mingi na mokili mobimba,
na mangomba ndenge na ndenge, oyo bazali binama ya Nzoto ya
Klisto oyo emonanaka te.
319 Mbala nyonso totalaka, tomonaka Ye! Tomonaka Ye ntango
bandeke bayembaka. Tomonaka Ye ntango moi ebimaka, to
ntango elalaka. Toyokaka Ye na banzembo. Tomonaka Ye na kati
ya bato na Ye. Tomonaka Ye kotatola Liloba na Ye.
320 E Nkolo, Yo nde Nzambe na biso. Tobelelaka Yo na ntongo-
ntongo. Yo nde Tata na biso yamawa. Limbisa bisomabe na biso.
321 Nkolo, tokómi na ntango ya nsuka. Namoni ete bikuke
ekokangama kala mingi te, bikuke ya libaku malamu. Mpe
wana pole ya moi ezali naino mpe nakoki naino kokota na
bisika yango, Nkolo, sunga ngai ete nákende. Nabandi kokoma
mobange; pesa ngai makasi. Zongisa bolenge na ngai, Nkolo.
Sunga ngai, mpo nákoka kosala likambo moko kuna, sikoyo,
wana nazali kozela ngonga ya nkembo oyo esengeli koya, oyo
ekoya. Sunga ngai, Nkolo, wana nazali kobima, mpo názala na
makoki, na lolenge moko boye, ya kokanga Momboto ya nsuka

wana, oyo ebongisámá liboso, yango nde ekozongisa Nkolo Yesu.
Sunga, E Nzambe!
322 Mpe soki nazali kotia mobóko oyo moto mosusu akotelema
likoló na yango, sálá, Nkolo, ete ekokisama noki, mpo Liloba
ékokisama.
323 Mposa ya mitema na biso ezali ete tómona Liloba na Yo
kokokisama. Tolingi Yo. Tondimeli Yo. Katikati na bato na
ntembe, bazangi kondima, libota ya—ya—ya bato oyo tozali na
yango lelo, Nkolo Nzambe, biso tozali kaka kondima ete Liloba
na Yo ekokweya ata moke te. Tondimi ete: “Likoló ná nse
ekoleka, kasi Yango ekokweya atamoke te.” Tozali kobundampo
na Yango na mpíko nyonso.
324 Sikoyo, Tata, mpo na etonga moke oyo ezali kozela. Babeli
mingi bazali awa. Mpe ntango mosusu, moto moko akoki
kozala awa, oyo abikisami te. Bato mosusu basílá kobikisama,
kasi batondisami na Molimo Mosanto te. Nkolo Nzambe, kóta
mpenza na mosala, na nzela na Liloba oyo Olakaki, mpo
bato bátala mpe bámona Yesu, bongo bágumbama mpe bápesa
mitema na bango epai na Ye. Tika ete babeli bátala mpe bámona
ete ekoki kosalema te ete eloko mosusu ésala yango, bobele
Nzambe, mpo ezali elaka ya Liloba na Ye.
325 Makambo oyo tolobi lelo, Mateya nyonso mibale, tika ete
étatolama sikoyo. Nyonso ezali na maboko na Yo, Nkolo. Ngai
mpe nazali na maboko na Yo. Mpe e—eyanganelo ezali na
maboko na Yo. Sala na nzela na biso, Nkolo, mpo na lokumu ya
Nkombo na Yo monene. E Yawe, sala yango mpo na nkembo ya
Nzambe. Amen.
326 Nayebi ete molunge ezali, mpe nalingi komeka kobondela
mpo na babeli sikoyo. Mpe soki bokoki kopesa ngai miníti
pene na zomi na mitano to ntuku mibale, Nayebi te ba-kálati
boni bakabolaki, kasi tokobanda kaka mpe tokobondela mpo na
babeli.
327 Sikoyo, Billy ayebisaki ngai ete akabolaki, ezalaki nini?
[Moto moko alobi: “Moko kino mokama.”—Mok.] Mokam-…
Nini, nini? [Moto moko ayanoli.] Malamu. Ee, tóbanda. Alobi
ete akabolaki kobanda na moko kino mokama. Bato boni bazali
na ba-kálati ya mabondeli awa? Bótombola maboko; ba-kálati
ya mabondeli. Ee, ezali mwa mingi. Tokomeka kozua nyonso
oyo tokokoka, soki tokokoka. Sikoyo, tokoki kososola makanisi
ya bango nyonso te, boyebi, boye, tokobondela kaka. Mpe, bato
nyonso, bato boni awa bazali na kalati ya mabondeli te, kasi
bozali kobela? Bótombola maboko. Bato mingi.
328 Sikoyo, bótala. Ezali nini? Sikoyo, nayebi ete, ntango
mosusu, tosili kolekisa ntango mwa—mwa moke, pene na miníti
zomi na mitano, kasi nalingi koloba likambo moko oyo. Yango
nde ekoki kosala bokeseni, awa, katikati na kolekisa Seko na
Seko na Lola to na Lifelo. Bomoni? Bótala, bózala na limemia

mpe bótala malamu, mwa moke, bóyoka Liloba, mpe bómona
soki Azali Klisto kino lelo.
329 Sikoyo, moto nyonso awa mbala mosusu ayebi ngai. Mpe
mingi kati na bino nayebi bino te, mpo nazalaka awa mingi
mpenza te mpo na koyeba bino. Mpe mingi kati na bino bauti
libanda na engumba oyo. Bato boni bauti libanda na engumba
oyo, bótombola maboko. Bomoni?
330 Sikoyo, natunaki moto moko kuna na ville, mokolo moko,
nalobaki: “Yo mpe oyaka awa?”
331 Alobaki: “Ezali na ntina te ete biso tóya.” Alobaki: “Bato
mingi mpenza bautaka libanda na engumba, bayaka kuna, na
lolenge ete biso tokoki kokota te.” Bomoni?
332 Kasi ezali—ezali mabe te. Tokobongisa nzela moko mpo
bango mpe bákotaka. Bóyaka, ata bongo. Bótala, bazuaki libaku
malamu liboso na bino. Iyo.
333 Sikoyo bóbosana te, sikoyo, nazali kaka ndeko na bino.
Nandimisami ete bozali kososola yango. Ngai nazali moto; Ye
azali Nzambe. Kasi Nzambe akoki kosala bobele, mpe asalaka
ntango nyonso, mpe azalaki kosala bobele, na nzela na moto.
Sikoyo, na mpokwa oyo, bótalela ngai to moto mosusu te, kasi
bótalela Yesu Klisto.
334 Sikoyo, na mpokwa oyo, bótala Makomi, oyo Yango elakaki.
Bato boni kati na bino…Nakoki mpenza kopesa biteni
ya Makomi ndenge na ndenge, kasi bato boni bakondima
mpenza Baebele 13:8, ete: “Yesu Klisto azali motindo moko
lobi…”?Mpe bato boni bandimaka Yoane 14:12: “Misala mizali
Ngai kosala, bino mpe bokosala yango”? Bomoni? Bato boni
bandimaka ete Alakaki ete makambo mpenza oyo Asalaki,
lokola, “kosósola makanisi ya mitema,” ete ekosalema lisusu na
mikolo ya nsuka, liboso mpenza ya Boyei na Ye? Ah-ha. Ya solo.
Biso nyonso toyebi yango. Malamu. Oh, Makomi mingi koleka,
nkama na nkama na yango, kasi toyebi yango!
335 Sikoyo bótala. Bótala te mpo na komona motei moko. Bótala
tempo na komonamokengelimoko. Bótalampo na komonaYesu.
Bomona moto te; bomona Yesu. Ntango bozali kotala, bomona
Ye. Soki nakokaki kosunga bino, nalingaki kosala yango, kasi
nakoki te. Ngai nakoki kosunga bino te; nazali kaka ndeko na
bino. Kasi, Ye azali Nkolo na bino, bótalela Ye mpe bóndima.
Malamu.
336 Sikoyo tóbanda na kalati ya mabondeli motango…Ee,
tokobanda na motango ya liboso. Bato boni…Motángo ya
liboso, nani azali na kalati ya mabondeli motángo ya liboso?
Tombola loboko. Ezali wapi? [Ndeko mobali moko alobi: “Kuna
na nsuka.”—Mok.] Olingi koloba ete…[“Atelemi.”] Ezalaki
nde yango? Oh, limbisa ngai. Malamu. Motángo ya liboso,
pusana awa, madame, mpenza…Okolinga komema bango na
ngámbo nini, na ngámbo oyo? Malamu, yaka awa, soki—soki

okoki kotambola. Sikoyo, soki moto moko abengami, oyo azali
ebosono, moto moko kati na biso akosunga yo mpo óya awa.
Motango ya liboso.
337 Motango ya mibale, nani azali na kalati ya mabondeli ya
mibale? Tombola loboko, noki-noki. Motango ya mibale, ezali
wapi? Nazali komona yango te. Wapi? Limbisa ngai, na—nakoki
te…Awa, madame.
338 Motango ya misato, okoki kotelema, to eloko moko boye?
Malamu, motango ya misato.
339 Motango ya minei. Kalati ya mabondeli motango ya minei,
okoki kotómbola loboko? Ezali wapi? Nazali komona yango te.
Kalati ya mabondeli motango ya minei. Olobi nini? Motango ya
minei.
340 Motango ya mitano. Nani azali na oyo ya mitano, okoki
kotombola loboko? Nazali komona yango te. Motango yamitano.
341 Motango ya motoba. Motango ya motoba. Nokinoki,
nokinoki mpenza, motango ya motoba. Malamu.

Nsambo. Yo, nsambo? Malamu. Ezali malamu.
342 Mwambe. Mwambe, nokinoki sikoyo. Telema, nokinoki.
Malamu, mwambe. Ezali malamu, misie.

Libwa. Libwa, ezali wapi? Motángo ya libwa. Malamu.
Motango ya zomi. Zomi, malamu, zomi, awa mpenza. Zomi.
Zomi na moko, zomi na mibale, zomi na misato, zomi na

minei, zomi na mitano.
343 Nakobenga mingi koleka te, mpo bino…Bomoni, ntina oyo
tosalaka boye…Ezali kaka kalati oyo bakomi motango moko
likolo na yango, bomoni, mpe bóya kokokana na motango yango.
Esalaka ete batikala na molongo.

Zomi na mitano. Kalati ya mabondeli ya zomi na mitano.
Malamu.
344 Zomi na motoba, zomi na nsambo, zomi na mwambe, zomi
na libwa, ntuku mibale, ntuku mibale na moko, ntuku mibale na
mibale, ntuku mibale na misato, ntuku mibale na minei, ntuku
mibale na mitano.
345 Báya kokota na molongo sikoyo, ntuku mibale na mitano,
mpo bósala molongo. Sikoyo, bótelema kaka kokokana na
mitango na bino. Ezali bongo. Bino nyonso bóya na mbala moko
te. Bóbaluka na ngámbo mosusu, soki bolingi, soki bozali na
ngámbo wana, mpe boya. Sikoyo, ntuku mibale na-…
346 Tobengaki nini, ntuku mibale na mitano? [Ndeko mobali
moko alobi: “Ntuku mibale na mitano.”—Mok.] Malamu, tósuka
naino na oyo ya ntuku mibale na mitano, mwa moke. Malamu.
347 Sikoyo nalobi, soki oboyi kotelema ntango molai, ntango
okomona molongo yango kokita, kóta na nsima na bango; ntuku

mibale na mitano, ntuku mibale na motoba, ntuku mibale na
nsambo. Ee, malamu, zela naino, tika ete molongo yango ékita
mwa moke, okosengela kotelema mingi mpenza te, ntango molai
te.

Sikoyo tógumba mitó.
348 Oh, baninga, sikoyo nini? Sikoyo tokómi wapi? Sikoyo
tokómi na—na nsuka. Tokómi na ntango oyo likambo moko
esengeli kosalema, ya koloba “iyo” to “te.” Ekosengela na
Nzambe komonana ete azali solo to lokuta.
349 Sikoyo, lelo, nateyimateyamibale, yamakasi, nazali komeka
koyebisa bino oyo Ye azali, mpe koyebisa bino ete ntango ekomi
na nsuka; oyo Ye azali, oyo Ye azalaki. Sikoyo, ntango tozali
kotala, na mpokwa oyo, tótala Ye.
350 Sikoyo, moto nyonso, na Nkombo na Nkolo Yesu, áfanda
na esika na ye, sikoyo. Bóningana-ningana te. Bófanda mpenza
kimia kino ntango bakobenga yo. Bótika bana mike…
351 Sikoyo, soki esalemi ete nalobi: “Bógumba motó,” bósala
yango nokinoki, molingami, mpamba te biloko ya mabe
ebimaka, lokola cancer ná ba-maladi, mpe ekendeke esika bato
bazali, mpe ekotaka na kati ya bato mosusu. Bato nyonso oyo
bandimaka yango, ná baoyo bayebi ete ezali Likomi, bóloba:
“Amen.” [Losambo balobi: “Amen.”—Mok.] Tomoni, na Biblia,
ete milimo mabe ezalaki kobima na bamoko mpe kokota na
bamosusu, ntango bazalaki kobengana bango. Mpe balukaka
kozua esika ya kokota.
352 Mpe tomóná yango mbala na mbala na mayangani! Bato
bayaka na mayangani, na nzoto kolongono mpenza, bafandaka
kuna mpe batiolaka; mpe, mokolo moko to mibale nsima na
yango, bakomi mpenza bakufi-miso mpenza, to babetami na
cancer, to paralizé. Bomoni, mpo bazalaki bazangi-kondima.
Namemaka mokumba na bango te; bobele ya bandimi. Mingi
kati na bango bakótá na lopitalo ya mabómá, eleki mibu ebele,
mpe bazali kaka kuna, bamosusu bakendé na nkunda, kaka mpo
bazalaki na loléndo, bazalaki kondima te.
353 Ezali esika te mpo na mozangi kondima sikoyo. Ezali esika
moko mpo na bandimi. Bóndimela Nzambe!
354 Tata na Likoló, sikoyo liyangani ekomi ya Yo; ezalaki kaka
ya Yo, ntango nyonso. Sikoyo, nakoki kolobela Liloba na Yo; kasi
sikoyo, kobandá sikoyo, nakoki lisusu koloba te. Yo nde ozali Ye
Oyo azali koloba sikoyo,Nkolo. Tika ete éyebana etemosali naYo
ayebisaka bango Solo. Tika ete baoyo bazali awa, ntangomosusu
mingi oyo bazali na bokono, mpe bakokota ata na molongo ya
mabondeli te, kasi Yo ozali ntango nyonso awa, Nkolo. Okoki
kobikisa kuna, kaka ndenge Okoki kobikisa na bisika nyonso.
Tika ete Liloba na Yo éyebana, na Nkombo na Yesu, nabondeli.
Amen.

355 Sikoyo soki bokoki kopesa ngai bokebi na bino mobimba
mpo namwa ntangomoke. Nalingi kobwakamiso namolongo ya
mabondeli oyo. Nandimi mpenza te ete nayebi moto moko. Bino
nyonso oyo bozali na molongo ya mabondeli oyo, toyebani te,
boyebi ete nayebi bino te? Bótombola maboko soki ezali bongo.
Ezali bongo. Bato boni, kuna, bayebi ete nayebi elokomoko te na
ntina na bino? Bótombola maboko, kuna, bomoni. Ya solo, bato
ntuku libwa na mitano likoló na mokama oyo bazali awa, nayebi
bango te. Ezali ya solo.
356 Sikoyo, mwasi moko ye oyo, namóná ye naino te na bomoi
na ngai. Nayebi ye ata moke te. Sikoyo, akoki kozala awa
mpo na bokono. Akoki kozala awa…Ntango mosusu asalaki
likambo moko. Ntango mosusu azali awa mpo na mbongo.
Ntango mosusu ezali mindondo na libota. Ntango mosusu azali
awa mpo na moto mosusu. Nayebi te. Nayebi ata moke te.
357 Kasi bótala mpenza etaliseli moko oyo ekomami na Santu
Yoane, mokapo ya 4, mobali moko ná mwasi moko bakutani
mbala ya liboso. Mpe na ntembe te, elenge mwasi oyo akutanaki
na Yesu, Azalaki mokólo mingi koleka ye, mpamba te “Ye,”
bazalaki koloba, “Azalaki komonana lokola moto ya mibu ntuku
mitano, to koleka ntuku mitano,” mpe ntango mosusu elenge
mwasi kitoko yango, oyo azalaki na libulu ya mai, azalaki elenge
mwasi. Mpe awa lisusu, na mpokwa oyo, bato mibale bakutani,
elenge moko ná mobange moko, kozanga koyebana.
358 Sikoyo atelemi wana. Ntina moko ezali, oyo atelemeli wana.
Ngai nayebi yango te. Akoki ntango mosusu kotelema wana,
lokola mokosi. Akoki ntango mosusu kotelema wana, koloba
likambo moko, ntango oyo ezali na yango bongo te, kaka mpo na
komona nini ekosalema. Soki ezali bongo, bótala malamu nini
ekosalema. Bomoni? Bomoni?
359 Sikoyo, nayebi mwasi yango te; natikálá komona ye te.
Atombolaki loboko, kala mingi te, ete ayebi ngai te. Ngai mpe
natomboli loboko, nayebi ye te. Natikálá komona ye te. Ee,
sikoyo soki ngai…
360 Kaka lokola moto, nasengelaki koloba: “Madame, likambo
nini ekómeli yo? Ozali kosala nini awa? Olingi nini?”
361 Mpe alingaki koloba: “Mister Branham, nazali—nazali awa
mpo na—nazali na bokono ya—ya cancer. Nazali na bokono
ya tuberculose. Nazali na bokono ya tumeur.” To: “Nazangi
mbongo. Na…Mobali na ngai atikaki ngai.” To: “Nabali te, mpe
moninga na ngai ya mobali asalaki yango.” Asengelaki koyebisa
ngai.
362 “Ee,” nalingaki koloba, “malamu, nako—nako—nakobondela
mpo na yo; nakotiela yo maboko, mpe nakoloba: ‘Nkolo Nzambe,
pesamwasi oyo eloko alingi. Amen. Yesu, sálá yango!’” Nakotika
ye ákende. Ee, nabanzi, soki andimaki likambo yango, akobika.

Ezali malamu. Yango nde lotomo ezalaki kosala na mibu ebele,
ebele.
363 Kasi elakamaki ete, na mikolo ya nsuka, ndenge Mwanje,
Nzambe, afandaki na kati na nzoto ya moto, oyo ayaki liboso
Sodoma ézika, Afandaki mpe Apesaki mokongo na hema, esika
Sara azalaki, mpe Ayebisaki Abraham likambo oyo Sara azalaki
kokanisa na kati ya hema; Nzambe, na nzoto ya moto, alataki
bilamba ya moto.
364 Mpe yango nde lolenge bobele moko oyo Nzambe akoki
kosala yango lelo, ezali ntango Akoti na nzoto na yo, bomoni,
kolakisáká ete Nzambe akotalisama kati na nzoto ya moto.
365 Yesu alobaki: “Ndenge ezalaki na mikolo ya Sodoma,
ekozala mpe bongo na boyei ya Mwana na moto.” Tozali na
motindami moko, Billy Graham ná bamosusu, kuna na Sodoma,
kasi Lingomba oyo eponámá esili koyamba Nsango moko mpe
motindami moko.
366 Sikoyo, soki elenge mwasi oyo…soki Molimo Mosanto…
Bóloba te ete Akosala yango, kasi soki Akolinga koya moe
koyebisa ngai ntina oyo ozali awa, to—to eloko oyo ozali na
mposa na yango, to likambo oyo osílá kosala, to likambo oyo
olingi kosala. Boye, okoyeba ete yango esengeli kouta na liziba
moko ya molimo, mpo biso totelemi kaka awa, bomoni. Ekozala
mpenza bongo, boye te? Na bongo, bokoyeba ete esengelaki
kouta na nguya moko ya molimo. Mpe soki Biblia elobi ete Yesu
asalaki likambo yangomoko,mpe alakaki kosala yango lisusu na
mikolo ya nsuka, na bongo bokondima ete ezalaki Ye. Bato boni
bakondima likambo yango moko? Na bongo, bokomona Yesu.
Bokomona Liloba na Ye.

Sikoyo okoloba: “Azali Liloba?”
367 Biblia elobi ete Azali Liloba. Mpe Biblia elobaki ete Liloba
esósolaka makanisi oyo ezali na motema. Boye te? Boye ekozala
Liloba oyo elobami na bibebu ya moto, nde ékosósóláká
makanisi yango.
368 Sikoyo, ngai nakoki kosala yango te. Nazali na makoki moko
te ya kosala yango, bomoni, mpo nayebi ye te; kasi Ye ayebi ye,
mpe Azali Liloba.
369 Mpe Ye Moto akoki kozua milimo na biso mibale, lokola
mwasi na libulu ya mai, ná Ye, mpe kosangisa yango; na
nsima, kokende kolakisa ngai ntina mpenza oyo ememi ye awa,
makambo oyo asálá, to mposa na ye, to eloko moko boye. Na
nsima, ngai nakoki koyebisa yango mpe koloba yango, na nsima,
etali ye.
370 Sikoyo bokoloba: “Ndeko Branham, okoki kobikisa ye?” Te,
te. Nakoki kosala yango te. Asílá kosala yango. Na mapipi na Ye
biso tobikisamaki.

371 Kasi oyo wana ezali kaka mpo na komatisa kondima na ye,
mpo na koyebisa ye, ete, soki Ayebi oyo ye azaláká mpe oyo
ye azali na mposa na yango, Ayebi—Ayebi ndenge ya kopesa
yangompe oyo ye akozala nsima na yango. Boye te? Sikoyo, moto
nyonso andimi yango?
372 Sikoyo bozala mpenza na limemia. Ná bino baoyo bofandi
kuna sikoyo, baoyo bozangi ba-kálati ya mabondeli, bóbondela.
373 Sikoyo, bómikanisela, mokolo moko, Yesu alekaki na etonga
moko ya bato, mpe mwasi moko asimbaki elamba na Ye. Mpe Ye
abalukaki, alobaki: “Nani asimbiNgai?”MpeAtambwisakimiso
na losambo mobimba, kino Amonaki ye, mpe Ayebisaki ye ete
azalaki na litanga ya makila. Mpe makila na ye etikaki kotanga
na ntango yango. Bomoni?
374 Sikoyo, Biblia elobi ete Azali sikoyo “Nganganzambe
Mokonzi oyo akoki koyokamawampo na bolembu na biso.” Boye
te?
375 Nazali kotala Ndeko Way awa, afandi awa, pembeni na
mwasi na ye. Kala mingi te, mobali yango azalaki awa,
ntango nazalaki koteya, kaka ndenge Polo azalaki koteya butu
mobimba, na butumoko,mpemoto yango akweyakimpe akufaki
na eyanganelo. Mpe Molimo Mosanto azongisaki ye lisusu na
bomoi mbala moko. Azali motatoli, bomoni, ete: “Yesu Klisto
azali motindo moko lobi, lelo, mpe libela.”
376 Bato boni bamóná naino NdekoWay te, mpe balingi komona
ye; bótombola maboko, baoyo bamóná ye naino te. Ndeko Way,
okolinga kotelema? Moto yango ye oyo, akweyaki mpe akufaki
pene na esika oyo afandi sikoyo. Mwasi na ye ye oyo, azali
na diplome ya infirmière, atelemi wana. Motema na ye ezalaki
lisusu kobeta te, asilaki kokende; miso na ye ebalukaki, mpe
elongi na ye ekomaki moindo; motema na ye etelemaki.
377 Monganga ayebisáká ye ete azalaki na bokono ya motema.
Liboso na yango, nasíláká komona yango na lisosoli, eleki ntango
molai te, mpe nayebisaki ye ete azalaki na bokono ya motema.
Bongo, na mbala moko, motema na ye etelemaki, mpe akweyaki.
Mpe azalaki wana, alalaki wana, asilaki kokende mpenza.
378 Ezali pene na mbala motoba to mwambe oyo namoni Nkolo
Yesu kosekwisa bakufi. Nasilá komóná Ye kosala yango, mpe
Akoki kosala yango na mpokwa oyo.
379 Sikoyo, nazui milimo nyonso, awa, na nsé ya bokonzi na ngai,
mpo na nkembo ya Nzambe, na Nkombo na Yesu Klisto. Bózala
na limemia. Bótala malamu.
380 Nalingi kosolola na yo, madame. Nazalaki koteya, omoni.
Kakampo násimbamolimo na yo, ezali yangompenza nde nazali
kosala. Omoni?
381 Eloko moko ezali kati na yo, bomoi moko, soki te olingaki
kotelema wana te; olingaki kotikala elilingi ya mpamba, oyo

elali wana, ebembe, mpe olingaki kozala na bomoi te na kati na
yo. Kasi, lokola bomoi moko ezali na kati ya nzoto wana, ezali
kokonza yo. Bomoni? Sikoyo, ata makanisi na yo mpe makambo
oyo ozali kokanisa, maloba oyo olobaka, mpe nyonso wana, na
yango nde ozali kobikela. Bomoni? Yango nde oyo ozali, ezali
maloba na yo, makanisi na yo, mpe nyonso oyo ozali.

Sikoyo, tozali, tozali awa, tozali kondima. Sikoyo Molimo
Mosanto…

Ndenge Yesu ayebisaki mwasi wana: “Meméla Ngai mai ya
komela.”
382 Mpe, ntango amemaki yango, mwasi yango alobaki: “Ee, Yo,
Osengelaki kosenga ngai yango te. Ngai nazali mo—nazali mwasi
Mosamalia. Yo ozali…Yo ozali Moyuda. Toyokanaka te kati na
biso, te—te, tolobanaka te.”
383 Sikoyo, kasi, na ntembe te, biso mibale tozali bato ya
Mabota. Mpe tozali awa, tozali bobele kondimela Nzambe.
Sikoyo, soki Molimo na Ye eyei na nzela na ngai mpo na likabo
moko, mpe ekoki koyebisa yo likambo yango; okoyeba soki ezali
solo to te, mpo yomoto obikelaki eteni wana ya bomoi. Na bongo,
na bongo ozali na likabo, ya kondima yango. Mpe soki ondimi
yango, mpe Ayebisi yo yango, na ntango wana, likambo esili.
Mpe ekosala na moto nyonso awa. Sikoyo, moto nyonso ázala na
limemia mpenza.
384 Mwasi yango azali na bokono, eloko moko ezali kotambola
malamu te na mongongo na ye. Ezali mpasi ya mongongo. Soki
ezali bongo, tombola loboko. Sikoyo, natikálá komóna ye te na
bomoi na ngai. Ya solo. Yango nde ntina oyo ayei awa, mpo
nábondela mpo na mongongo na ye.
385 Sikoyo, na mbala moko, kaka ntango nalobaki bongo, to
kaka liboso na yango, azalaki…Ayebaki ete Elokomoko ezalaki
pembeni na ye. Elokomoko eyaki pembeni na ye, nambalamoko.
Okoki koyoka koningana likoló na ye, liyóki moko, tóloba, ya
bopolo mpenza esimbaki ye.
386 Pole wana oyo bozali komona na fotó. Ozali wapi, George?
Pole wana oyo ezalaki na fotó, etelemi likoló ya mwasi yango,
sikoyo. Bomoni, ezali mosandamosusu. Azali mondimi, mondimi
ya maloba te. Azali mondimi.
387 Sikoyo, lokola ozali mondimi, ondimi ete nazali mosali mpe
mosakoli na Ye? Esengeli kozal bongo, mpo na koyeba yango.
[Ndeko mwasi alobi: “Iyo, misie.”—Mok.] Ondimi ete Akoki
koyebisa yo makambo mosusu oyo ezali na motema na yo? [“Iyo,
misie.”] Malamu.
388 Likambo moko, oyo ezali na motema na yo, yango oyo.
Ozali kobondela mpo na moto moko; mwana. Ondimi ete Akoki
koyebisa ngai likambo oyo ezali kotambola te na mwana yango?
Azali na virus moko. Boye te? [Ndeko mwasi alobi: “Ezali bongo.

Iyo.”—Mok.] Ondimi ete Nzambe akoki koyebisa ngai nani yo
ozali? [“Iyo, misie.”] Ozali Mme Madame Walker. [“Ya solo.”]
Ofandaka awa te. [“Te.”] Outi na Súdi. [“Ya solo.”] Na Georgie.
[“Ya solo.”] Okozonga na ndako, obikisami. Yesu Klisto abikisi
yo námwana na yo. Komitungisampo na yango te. Esili. Nzambe
ápambola yo, ndeko mwasi.
389 Nsango nini? Sikoyo, mwasi mosusu ye oyo. Nayebi ye te,
natikálá komona ye te. Azali kaka mwasi oyo atelemi wana.
Sikoyo bótala, nazali koteya, na nyonso, kobanda na ngonga ya
mwambe, mpe tokómi na ngonga ya zomi sikoyo. Ekokisi ngonga
mibale oyo nazali awa. Lisosoli kaka moko wana elembisi
ngai mingi, koleka ngonga mibale ya liteya. Bomoni? Ezali…
Bomoni?

Okoloba: “Ya solo mpenza?” Oh, iyo.
390 Mwasi oyo asimbaki nsuka ya elamba na Ye. Alobaki:
“Namoni ete nguya ebimi kati na Ngai,” makasi. Boye te?
Esalaka nde bongo.

Sikoyo, mwasi moko ye oyo, natikálá komona ye te.
391 Billy akendeki kuna, soki bomonaki likambomoko, akendeki
kozua elenge mobali oyo tozali na ye awa elongo na biso, George.
Azali elenge mobali ya Batiste. Nalingi ete ámóna ete oyo tozali
kolobela ezali Nzambe. Tata na ye azali, libota na bango, bazali
bato malamu. Bazalaka na Mexique, ba-misionére, azali moto
malamu. Mpe tata na ye azali mpe kobela. Nazali kaka kozela
ete áya. Sikoyo, tala malamu, George.
392 Sikoyo, madame oyo, na—na—nayebi ye te. Na—namona ye
ata mokolo moko te. Nabanzi ete toyebani te. [Ndeko mwasi
alobi: “Ezali bongo.”—Mok.] Toyebani te.
393 Kasi sikoyo, MolimoMosanto, bopolo ya Yesu ezali awa, biso
nyonso tozali banzeneneke na yango. Sikoyo soki Nkolo Yesu
amonisi ngai likambo moko na ntina na yo…
394 Sikoyo, soki nakokaki kobikisa yo, nalingaki kosala yango,
kasi nakoki kosala te eloko oyo Asílá kosala. Likambo kaka
moko, soki Azalaki awa na mpokwa oyo, ná kazáka oyo, oyo
Ye apesí ngai, ee, sikoyo, A—Akokaki kobikisa yo te, mpo
Asílá kosala yango. “Na mapipi na Ye biso tobikisamaki.”
Bomoni? Kasi likambo kaka moko oyo Alingaki kosala, Alingaki
komitalisa na nzela na Liloba oyo Alakaki, mpe kosala ete
bómona ete Azali motindo moko lobi, lelo, mpe libela. Mpe
Alakaki kosala yango.
395 Sikoyo, soki Akosalela ngai mpo na koyebisa yo ntina oyo
ozali awa, okosalela kondima oyo ozali na yango, kati na Ye,
mpo na kondima ete ozui eloko oyo ozali na…ozui eloko oyo
oyelaki awa? Na motema na yo mobimba? [Ndeko mwasi alobi:
“Iyo, nakosala yango.”—Mok.] Malamu, tika ete Nkolo ákokisa
yango.

396 Namoni ete mwasi yango azali na eloko moko oyo ezali
kotambola malamu te. Examen moko etalisi ete ezali he—
hernie na likundu. Ezali solo. Ezali ya solo, iyo, misie, hernie
na likundu. Ondimi ete Nzambe akoki kobikisa hernie yango?
[Ndeko mwasi alobi: “Iyo, misie. Nandimi na kondima na ngai
mobimba.”—Mok.] Yo, mobimba—mobimba…[“Na kondima na
ngai mobimba.”] Nzambe ápambola yo.
397 Sikoyo, ofandaka awa te. Omipesaki mpenza mbeka mpo na
kokóma awa. [Ndeko mwasi alobi: “Iyo, ezali bongo.”—Mok.] Ya
solo. Iyo. Iyo. Outi na Tennessee. Ya solo. Madame Hart. Zonga;
kotia ntembe te. Okobika, soki okoki kondima.
398 Nsango nini, madame? Toyebani te. Namóná yo naino te na
bomoi na ngai, na boyebi na ngai. Ntango mosusu namóná yo, na
esika moko boye na liyangani moko, mpe ntango mosusu osílá
komona ngai, kasi nayebi yo te. Nzambe ayebi yo. Ondimi ete
nazali mosali na Ye, mpe Liloba oyo nauti koteya ezali Solo? Ee,
lokola oyebi ngai te; mpe Liloba oyo nauti koteya, ondimi Yango.
399 Eloko kakamoko, ezali ete, motomoko kati na bango apesaki
yo kálati; ekoki kozala moko na basungi, to mwana na ngai
ya mobali, to moto moko apesaki yo kálati. Motángo na yo
ebengamaki, mpe yo wana awa. Yango nde nyonso oyo nayebi.
400 Kasi ozali awa, ozali na bokono ya ba-nerf. Ezali kotungisa
yo mingi. Ozali na moto moko elongo ná yo. Ozali na moto moko
oyo ozali kobondela mpo na ye. Ezali…Ezali mobali na yo. Mpe
azali na likambo ya molimo, oyo azali kokoka kotika te. Ozali
mpe na mwana oyo azali na bokono. Ofandaka awa te, kasi outi
na Nordi. Outi na Canada, na Alberta. Ezali ya solo. Ondimi ete
nazali mosakoli ya Nzambe, mpe ondimi ete oyo nazali koyebisa
yo ezali Solo, zonga na ndako mpe okoyamba eloko outi kozua.
Iyo. Ndima. Nzambe ápambola yo, madame.
401 Oyebi ngai te. Ngai mpe nayebi yo te. Nayebi yo te. Kasi
Nzambe ayebi yo. Ondimi ete nazali mosali na Ye? [Ndeko
mwasi alobi: “Iyo, nandimi.”—Mok.] Namotema na yomobimba?
Nayebi yo te, eloko moko te na ntina na yo. Soki nakokaki
kobikisa yo, nalingaki kosala yango, kasi na—nakoki te. Nazali
mobikisi ya babeli te. Nazali kaka moto. Kasi Ye azali Nzambe.
Nazui mwa mobulu moke, mpo mwasi moko ya mwa mokóló
koleka atelemi katikati na ngai ná yo. Ezali moto oyo ozali
kobondela mpo na ye. Iyo. Ezali mama na yo. Azali na bokono
ya—ya hypertension. Mpe yo ozali na mpasi na—na ba-rein. Ezali
ya solo. Ondimi yango? [“Iyo, nandimi.”]
402 Mama na yo azali awa te. Kasi ntango okokende epai na ye,
zua kitambala oyo ezali na kingo na yo, tia yango likoló yamama
na yo, mpe kotia ntembe te, hypertension yango ekotika ye, mpe
bokono na yo ekosila. Kende, ndima sikoyo.
403 Ondimi sikoyo? Namotema na yo mobimba? Sikoyo, bomoni,
nazali kotambwisa miso na eyanganelo mobimba, mpe ezali

komonana lokola ete e—ebandi kokoma lokola mwa londende
kuna.
404 “Makambo oyo Nazali kosala, bino mpe bokosala yango.”
Asali makambo mingi awa, na mpokwa oyo, koleka oyo A…
makambo ya ndenge wana, koleka oyo Asalaki na mobembo
mobimba na bomoi. Ezali ya solo.

Sikoyo, mwasi oyo awa, elenge mwasi. Nayebi ye te, nayebi
ye ata moke te. Kasi ondimi ete nazali mosali na Ye? [Ndeko
mwasi alobi: “Iyo.”—Mok.] Sikoyo zela naino.
405 Mobali moko ayei liboso na ngai, moto moko na kati ya
eyanganelo. Sikoyo, bozela naino. Moto moko na eyanganelo.
Elongwaki awa na ntango yango; Pole yango elongwaki awa.
Mpe moto moko atelemaki pembeni na Yango, esika moko, na
kati ya eyanganelo. Bómitungisa te; bozala kaka na mpiko.
406 Tózonga mpe tótala likambo ya mwasi oyo. Sikoyo soki
Nkolo Nzambe…Oyo ekomi moto ya motoba to ya nsambo,
to pembeni na yango, oyo aleki na molongo, ná lisosoli ya
makanisi. Mpe soki Nkolo Yesu amonisi ngai, amonisi mwasi
oyo, nyonso oyo ezali kotambola malamu te epai na ye,
ekosala ete bino nyonso bóndima na motema mobimba? Bokoki
koyamba Klisto likoló na mobóko yango? Bomoni? Mbala moko
mpamba esengelaki kotalisa yango polele. Mbala misato ezali
kondimisama. Mpe oyo ekokisi mbala nkóto ntuku na ntuku,
kozanga ézala lokuta ata mbala moko.
407 Ozali awa mpo na yo moko te. Ozali awa mpo na mobali
moko. Mpe namoni ye afandi, akitisi motó. Azali komela likaya,
mpe ozali kobondela ete makaya étika ye. Ezali…Tika ete
Nkolo Nzambe ákokisa bosenga na yo, ndeko mwasi. Kende,
kondimáká na motema na yo mobimba, mpe tika ete molimo
mabe ya momesano yango étika mobali na yo, na Nkombo ya
Nkolo Yesu.
408 Mpasi na yo ezali namokongo. Ondimi eteNzambe akobikisa
yango? Ondimi? [Ndeko mwasi alobi: “Iyo, nandimi.”—Mok.]
Malamu. Kende, lobá: “Natondi Yo, Nkolo.”
409 Nayebi mwasi oyo, nabanzi ete ezali mwana mwasi ya Mme
Neece. Boye te? [Ndeko mwasi alobi: “Iyo.”—Mok.] Nayebaki ete
ezali ye. Nzambe ápambola yo. Mpasi ya mokongo yango ekotika
yo sikoyo, okoki kokende mpe kozala na nzoto kolongono.
410 Ondimi ete Nzambe akoki kobikisa arthrite wana mpe
kopesa yo nzoto kolongono? Kende koyebisa Ye ete ondimeli Ye.
Ndima kaka na motema na yo mobimba.
411 Nsango nini, misie? Ondimi ete Nzambe akoki kobikisa
mpasi ya líkundú wana mpe kopesa yo nzoto kolongono? [Ndeko
mobali alobi: “Amen.”—Mok.] Malamu, na bongo, kende, lobá:
“Natondi Nkolo, na—nakokóma malamu sikoyo.” Mpe—mpe
oko—okokóma malamu.

412 Bokono mosusu ya arthrite, ezali mpe mpo mibu epusani.
Ondimi ete Nzambe akobikisa yo soki natieli yomaboko? [Ndeko
mwasi alobi: “Abíkísá ngai mbala mingi, na nzela na yo, otielaki
ngai mabóko, ndeko.”—Mok.] Boyoki yango? Nkolo ápambola
ndeko na ngai yamwasi, mpe ákangola ye lisusu nampokwa oyo.
Amen. Ndimela Ye kaka.
413 Bokono ya motema, bokono ya likundú. Ondimi ete Nzambe
akoki kobikisa yango? Malamu. Kende, na Nkombo na Nkolo
Yesu, tika ete Ápesa yo nzoto kolongono.
414 Nsango nini, elenge mobali? Bokono ya asthme. Ondimi
ete Nzambe akoki kobikisa asthme? [Ndeko mobali alobi:
“Iyo.”—Mok.] Kende, ndima yango; Akosala yango. Malamu.
415 Bokono ya diabète. Ondimi ete Nzambe akoki kobikisa
makila na yo mpe kopesa yo nzoto kolongono? Kende, ndimela
Ye, mpe Akosala yango. Ondimi yango na motema na yo
mobimba?
416 Bongo soki nalobi na yo eloko moko te; natieli yo kaka
maboko; ondimi eteMolimoMosanto azali awampo na kopesa yo
nzoto kolongono? Wana nde lolenge ya kosala yango. Yaka awa.
Na Nkombo na Yesu Klisto, tika ete ákende mpe ábika. Amen.
417 Yaka, madame. Soki nalobi na yo eloko moko te, ondimi
ete Nzambe akobikisa yo na bokono ya basi wan-…Te, limbisa
ngai, Asili koloba yango. Kende liboso. Nzambe ápambola yo.
Kende, kende, na kondima, na bongo, zala na nzoto kolongono.
418 Ondimi, misie, na motema mobimba? Nzambe abikisaka
mpasi ya motema, boye te? [Ndeko mobali alobi: “Iyo,
misie.”—Mok.] Apesaka moto nzoto kolongono. Nandimisami ete
Asalaka yango.
419 Ye, Azali Nzambe. Ondimi yango? Ondimi yango na motema
mobimba? Ndimela Nzambe!
420 Mobali moko awa asali likambo moko, eleki miníti moke.
Nalingi koyeba yango. Ezalaki makila. Moto moko azuaki
likama, to likambo moko boye esalemaki. Makila ezalaki—
ezalaki kobima. Ezalaki na esika moko boye. Mobali yango
atelemaki awa. Sikoyo bóbondela kaka. Iyo, ezali bongo. Ezali
mobali oyo afand-…Ee, ezali J. T. Parnell. Nayebi elenge
mobali yango. Makila ezali kobima yo na kati, J. T. Ondimi
ete Nzambe akopesa yo nzoto kolongono? Malamu, na bongo,
ekotika, J. T. Ndima na motema na yo mobimba.
421 Mwasi moke oyo afandi awa, azali kotala kuna, afandi kuna,
pembeni na Ndeko Grimsley. Pole moko ezali pembeni na ye.
Yo oyo olati elamba ya kingo mpembe. Mary, nayebi yo te,
kasi yango nde nkombo na yo. Ozali kotungisama na mpasi
ya molimo, ozali mpe na motema likoló-likoló. Bósana yango;
nyonso ekotambola malamu. Ndima na motema na yo mobimba.
Ndimela Nzambe. Soki okoki bobele kondima.

422 Mwasi moke oyo afandi kuna na nsuka ya molongo, na
ngámbo oyo kuna, auti na Michigan, azali na bokono ya basi.
Ondimi ete Nzambe akopesa yo nzoto kolongono? Na bongo,
okoki kozua oyo osengi. Ondimi yango? Amen. Tombola loboko,
loba: “Nayambi yango.” Malamu, okoki kozonga na ndako mpe
kozua nzoto kolongono. Nayebi mwasi yango te, kasi Nzambe
ayebi ye mpenza.
423 Bongo yo, awa, na mbeto ya babeli oyo? Ozali ebosono kaka
moko, to moto kaka moko, na mbeto ya babeli. Oyebi ngai te.
Ngai mpe nayebi yo te. Nzambe ayebi yo. Kasi, nalobi sikoyo,
ozipami na elilingi ya kufa. Ozali na cancer. Outi mosika. Outi na
Cincinnati, awa. Nkombo na yo M. Hawk. Ndima na motema na
yomobimba. Soki otikali wana, okokufa. YambaYesuKlistompe
bikisama. Ondimeli Ye? Na bongo, telema, tika mbeto yango,
mpe yamba Yesu Klisto.
424 Bato boni awa bandimeli Ye, na miníti oyo? Bondimi na
motema mobimba? Na bongo, tika ete, moko moko na bino,
átélema sikoyo. Bótelema. Sikoyo, na ndenge na yomoko, ndenge
obondelaka, tiela moto oyo azali pembeni na yo loboko.
425 Wapi Ndeko mwasi Brown? Afandaki awa, azalaki na
bokono yango. Mokolo moko abengaki ngai na telefone, azalaki
kokoka kotombola maboko te. Namonaki ete eloko moko ezalaki
kotambola malamu te na makila na ye. Ntango nakutanaki na
ye mokolo mosusu…Azali na diabète. Azali wapi? Azalaki awa
elongo ná Mme Dauch, kala mingi te. Malamu, Ndeko mwasi
Brown. Na mpokwa oyo, nalingi ete óndima na motemana yo
mobimba. Nayebi ete oyebi eloko oyo ezali kotambola malamu
te epai na yo, kasi nalingi ete óndima. Osili kobima na lopitalo,
mpo na koya awa, bomoni, mpo tóbondela mpo na yo. Nazali
kobondela mpo na yo sikoyo. Ndima. Okozua nzoto kolongono.
426 Margie, ndimela Nzambe. Ekolongwa kaka sikoyo. Ekosila.
Akoki kobikisa diabète, Akoki kobikisa yo na bokono oyo ezali
na likundú na yo.
427 Sikoyo moko na moko, bótia maboko bamoko likoló na
bamosusu, mpe bólongola maboko te, na miníti moko. Bótia
maboko bamoko likoló na bamosusu, bólongola te…Bomoni,
ngonga ya ntukumibale na misato elingi kobeta, mpe bato mingi
kati na bango basengeli kokumbamituka kino na Tennessee mpe
bisika ndenge na ndenge.
428 Na ntembe te, Nkolo Nzambe atalisi yango polele. Bomoni
eloko nini, na mpokwa oyo? Bomoni moto to bomoni Yesu, Yesu
kotatoláká Liloba na Ye?
429 Misuále oyo ezali awa, wana epakweli oyo ezali likoló na
ngai, Natii maboko likoló na misuále oyo, nabondeli ete Nzambe
na-Nguya-nyonso…Balobaki: “Bazalaki kozua misuále, to
bilamba oyo esilaki komama nzoto ya Polo.”

430 Awa, tozali na bato oyo basilaki kokufa, mpe basekwisami.
Ezali na baoyo awa, oyo basilaki kosala makama, baniataki
bango, mpe babikisamaki. Ezali na…
431 Namoni Mme Wilson oyo atelemi awa, oyo, eleki ntango
molai te, makila ezalaki kobima ye, alingaki kokufa, na
tuberculose, eleki mibu ebele. Ye oyo, na mpokwa oyo, minganga
balobaki ete asengelaki kokufa nsima namwa ngonga. Azali awa
na mpokwa oyo.
432 Na bisika nyonso awa, bamosusu bazalaki bibosono, bakufi-
miso, batengumi, na bakiti ya bibosono mpe nyonso wana, mpe,
nampokwa oyo, bazali awa lokola mitolé na bomoi. Mpo na nini?
Yesu Klisto azali na bomoi, Azali motindo moko lobi, lelo, mpe
libela.
433 Mobali oyo auti kotatola, kala mingi te, na ntina na moto
wana, kuna, oyo azalaki na maladi ya ndeke, oyo abelaki yango
mibu ebele, mpe nyonso wana, mpe ayaki kaka mbala moko na
liyangani. Esalemaki eleki pene na mibu ntuku mibale; abelaka
yango lisusu te, kobanda wana. Oyo wana ezali mpasi moko kati
na nkóto ntuku na ntuku.
434 Azali mobikisi ya bokono. Amen. Abikisaka bokono. Sikoyo,
bómemama te. Ná kondima lokola oyo ya bana mike, bóbongola
kaka miso na Kalvari. Kanga miso mpe bósana ete ozali na kati
ya Tabernacle oyo. Kanga miso mpe bósana ete moto moko azali
pembeni na yo, mpe tálela Yesu mpo ómona.

Tálela Yesu mpe bíka.
Ekomami na Liloba, aleluya!
Ete tosengeli bobele “kotala mpe kobika.”

Oh, tála mpe bíka, ndeko na ngai, bíka!
Tálela Yesu sikoyo mpe bíka;
Ekomami na Liloba, aleluya!
Ezali bobele ete yo “ótala mpe óbika.”

435 Kanga miso na moto. Kanga miso na makambo oyo ezali
zingazinga na yo. Mpe, na nzela ya kondima na yo, bóngola
miso epai na Yesu Klisto, mpe yeba ete: “Azokisamaki mpo na
masumu na yo; na mapipi na Ye nde yo obikisamaki.”
436 Nkolo Yesu, bato oyo bazali kobondela, mpe, batii maboko
bamoko likoló na bamosusu. Mpe tozali…toyebi malamu ete
tozali Liboso na Yesu Klisto oyo asékwá mpe azali na bomoi,
na lolenge ya Molimo Mosanto, komonisáká biso basekelé ya
mitema na biso, koyebisáká biso bamposa na biso, mpe kolakáká
biso ete Akokokisa bosenga na biso soki bobele tokondima.
437 Mibali ná basi batii maboko bamoko likoló na bamosusu.
Bazali kobondela, mpo tozali bana-mboka ya Bokonzi na
Nzambe. Tozali bandeko mibali mpe bandeko basi ya Yesu
Klisto.

438 Mpe, Satana, toyei kobeta na yo móndengé na Nkombo na
Nkolo Yesu. Ye azali Mopanga. Ye Moto alongolaka ba-maladi.
Ye Moto alongolaka ntembe. Ye azali Molongi. Sikoyo tobeti na
yo móndengé, na Nkombo na Yesu Klisto, ete óbima na bato oyo,
Satana!
439 Liloba na Nzambe etalisami polele. Yango ekataka ngenga,
elongolaka ntembe, elongolaka maladi, mpe ekangolaka na
mobimba be. Tobondeli ete Molimo Mosanto ákita likoló na bato
oyo,mpe ápesa bango nguya ya kondimampo bándima ete Bozali
ya Klisto na-nguya-nyonso ezali awa sikoyo. Sálá yango, Nkolo.
440 Napámeli maladi nyonso. Napámeli bokono nyonso.
Napámeli kozanga-kondima nyonso. Na Nkombo na Yesu
Klisto, tika ete Molimo Mosanto ákokisa makambo oyo nalobi,
mpe átambola na esika oyo mobimbampe ákangola moto nyonso
na Bozali na Nzambe.
441 Bótombola maboko sikoyo mpe bósanzola Ye. Nasakoli ete
bozui bokolongono mpe bobikisami, na Nkombo na Yesu Klisto!


